
КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№80 (24.830) 2025 гъэм бадзэуэгъуэм (июлым) и 3, махуэку И уасэр зы тумэнщТхьэмахуэм щэ къыдокI

Ди къуэш республикэхэм

Къэбэрдей-Балъкъэр Республи-
кэм Наркотикхэм япэ щIэ ты нымкIэ и 
комиссэм и зи чэзу зэIущIэ ири-
гъэкIуэкIащ КъБР-м и Iэтащхьэ КIуэ-
кIуэ Казбек. Абы хэтащ КъБР-м и 
Парламентым и УнафэщI Егоровэ Та-
тьянэ,  Правительствэм и УнафэщI 
Мусуков Алий, УФ-м и Президентым 
и полномочнэ лIыкIуэу  КИФЩI-м 
щыIэм и аппаратым КъБР-м къе-
гъэщIылIа и къэрал инспектор нэ-
хъыщхьэ Васильченкэ Дмитрий, 
республикэм и властым и гъэзэ щIа-
кIуэ, муниципальнэ, кIэлъыплъа-
кIуэ, хабзэхъумэ органхэм, къарузе-
хьэ IэнатIэхэм я унафэщIхэр.

ЗЭIУЩIЭМ щытепсэлъыхьащ нарко-
тикхэр, цIыхум и псантхуэм, Iэпкъ-
лъэпкъым егуауэу абыхэм хуагъа-
дэхэр, узыншагъэмкIэ шынагъуэ къэ-
зыхьу къежьа пкъыгъуэщIэхэр хабзэр 
къызэпауду зэрызэблагъэкIым пэ-
щIэтыным теухуа лэжьыгъэр къы-
зэрызэгъэпэщам. Апхуэдэуи гулъытэ 
хэха хуащIащ наркоманием цIыхухэр 
димыхьэхыным хуэгъэза лэжьыгъэ-
ми, еджакIуэхэмрэ студентхэмрэ, 
абы  хэм щэнхабзэмрэ спортымрэ 
щыхуагъасэ IуэхущIапIэхэм щIэсхэри 
яхэту, наркотикым къихь зэраныгъэр 
ягурыгъэIуэным хуэунэ тIауэ зэфIа-
гъэкIхэм.

КъБР-м и Iэтащхьэ 
КIуэкIуэ Казбек Тер-
рорым пэщIэтынымкIэ 
комиссэм и зэIущIэ 
иригъэкIуэкIащ. 

ЗЭХУЭСЫМ хэтащ ха-
бзэхъумэ, къа рузехьэ Iэ-
натIэхэм я лIыкIуэхэр. 
Абы щыхэплъащ Къэ-
бэрдей-Балъ къэр Рес-
публикэм щыIэ дзэ ко-
миссариатхэм я шына-
гъуэншагъэр къы зэ гъэ-
пэ щыным хуэунэ  тIауэ 
адэкIи ялэжьыпхъэхэм, 
республикэм террор 

Газыр бгылъэ 
жылэхэми нос

ЧЕРКЕССК. Къэрэшей-
Шэрджэсым и Iэтащхьэ Тем-
резов Рашид Санкт-Петер-
бург щыIэу IущIащ «Газ-
пром»-м и унафэщI Миллер 
Алексей. Ахэр тепсэлъыхьащ 
республикэр газкIэ къы зэ-
ры зэгъэпэщам теухуа Iуэху-
гъуэхэм. Абы зэрыщыжа-
Iам кIэ, 2021 - 2025 гъэхэм 
къриу быдэу лъэныкъуитIыр 
зэ гъусэу зэрызэдэлэжьа 
прог раммэм и фIыгъэкIэ 
щIыналъэм и процент 85-р 
газым къызэщIрагъэубыдэн 
яхузэфIэкIащ. 

А ЛЭЖЬЫГЪЭХЭМ лъэны-
къуитIым гулъытэ нэхъыбэу 

Тхыдэм и пэжыпIэм темыкIы-
нымрэ ар хъумэнымкIэ ира-
гъэкIуэкI лэжьыгъэ щхьэпэм и зы 
Iыхьэщ Къэбэрдей-Балъкъэрым и 
Жылагъуэ палатэм хэтхэмрэ Бело-
руссием и Гомель областым щыщ-
хэмрэ теле-лъэмыж IэмалкIэ зэры-
зы пащIар. 

ЛЪЭНЫКЪУИТIМИ я тхыдэджхэмрэ 
лъахэхутэхэмрэ Интернетым зэры-
щы зэIущIар хуэгъэзат Хэку зауэш-
хуэм и тхыдэм щыщу алъандэрэ ды-
зыщыгъуазэу щытар пцIыуэ къы-
щIезыгъэдзыжыну хущIэкъухэм 
 япэ  щIэтынымрэ лIыхъужьыгъэ щы  зе-
зыхьэу а зэпэщIэувэныгъэ хьэлъэм 
хэкIуэдахэм я фэеплъ нэхум дяпэкIи 
пщIэ хуэщIа зэрыхъунымрэ. 

Интернетым и иджырей Iэмалхэм 
ящыщ зым и фIыгъэкIэ къызэрагъэ-
пэща зэхыхьэм я Iуэху еплъыкIэ 
 щы жызыIахэм къыхагъэщащ Хэку 
зауэшхуэм ижь зыщIихуа нэхъы-
жьыфIхэм я гукъэкIыжхэмрэ ар зэре-
кIуэкIам теухуауэ къыкъуэкIыж дэф-
тэр хэмрэ мыхьэнэшхуэ зэраIэр. А 
дэфтэрхэр зы хэкIыпIэщ нэгъуэщI 
къэралхэм щыщу тхыдэм и пэжыпIэр 
зэблэзыхъуну хущIэкъухэм иужьрей 
лъэхъэнэхэм зэхаубла Iуэхугъуэ 
мыфэмыцхэм япэщIэтынымкIи ди 
адэжьхэм я блэкIам щIэблэщIэм 
пщIэ хуегъэщIынымкIи. 

Теле-лъэмыжыр къызэрагъэпэ-
щащ Урысей Федерацэм и лъыхъуа-
кIуэхэм «Память народа» зыфIаща я 
зэщIэхъееныгъэм Къэбэрдей-Балъ-
къэрым щиIэ и къудамэмрэ Белорус-
сием и Гомель областым «Честь вете-
рана» и жылагъуэ зэгухьэныгъэмрэ. 
АбыкIэ а тIум щIэгъэкъуэн яхуэ хъуащ 
къуэш республикэм «Русский дом»           
и фIэщыгъэу къы щызэрагъэпэща 
IуэхущIапIэмрэ  КъБР-м и Жылагъуэ 
палатэм щыщ жэрдэмщIакIуэ 
гупымрэ.      

УзытеплъэкъукI мыхъунухэр
Iэтащхьэм пщэрылъ ящещI

ЗэIущIэр здекIуэкIым, хэтахэм 
зэдэарэзыуэ щIагъэбыдащ блэкIам и 
щыпкъапIэр зэхэгъэкIыным, тхыдэр 
зэблэзыхъухэм япэщIэтыным хуэгъэ-
зауэ къатщтэмэ, музейхэр, дэфтэр 
хъумапIэхэр, фэеплъхэр зэрыдиIэм 
мыхьэнэ ин дыдэ зэриIэм. Теле-
лъэмыжым зэришэлIахэр тепсэлъы-
хьащ ди къэралми къуэш хэгъэгуми я 
лъыхъуакIуэхэм а лъэныкъуэм хуэ-
гъэзауэ нобэми ирагъэкIуэкI лэжьы-
гъэ щхьэпэм къыпэкIуэхэм. 

Къэбэрдей-БалъкъэрымкIэ зэIу-
щIэр зэхашащ ди республикэм и  Жы-
лагъуэ палатэм щылажьэ комис сэ  хэм 
ящыщ зым и тхьэмадэ, КъБР-м и 
Лъэпкъ музейм и унафэщI Накуэ 
 Феликс, а зэгухьэныгъэм щэнхаб-
зэмкIэ, псэкупсэ къулеягъэр хъу мэ-

нымрэ хъыбарегъащIэ IэнатIэхэм 
ядэ лэжьэнымкIэ и къудамэм и уна-
фэщI Мэкъуауэ Люазэ, «ЗауэлI 
зэкъуэ шыныгъэ» зэгухьэныгъэм ди 
щIыналъэм щиIэ и къудамэм и вете-
ранхэу Мосалёв  Владимиррэ Джы-
лахъстэн Барэсбийрэ. 

Накуэ Феликс къыщыпсалъэм  
къыхигъэщащ блэкIам и щыпкъапIэр 
зэхэгъэкIыным, тхыдэр зэблэ-                    
зы хъухэм япэщIэтыным хуэгъэзауэ 
музейхэр, дэфтэр хъумапIэхэр, фэ-
еплъ сынхэр пхуэмыIуэтэщIын хуэдиз 
«быдапIэу» зэрыщытыр. 

- КъыжыIэпхъэщ, тхыдэр зэблэ- 
изыхъухэм япэщIэтынымрэ ди блэ-
кIам и фэеплъ нэхур хъумэнымкIэ 
музей зэгухьэныгъэхэм, щIэныгъэлI-
хэр я щы хьэтлыкърэ лъыхъуакIуэхэм 

къа гъуэтыжахэр я тегъэщIапIэу, 
ягъэзащIэ лэжьыгъэм хуэдгъэдэн 
зэрыщы мыIэри. Псалъэм папщIэ, ди 
музеймрэ абы и къудамэу республи-
кэм и щIыпIэ зэмылIэужьыгъуэхэм 
щыIэхэмрэ, тхыдэм и адрей напэ-
кIуэцIхэм къадэкIуэу, Хэку зауэшхуэм 
ехьэлIауэ щызэхуахьэсыжам гъуни-
нэзи иIэкъым. Ахэр сыт жытIэмэ, Хэ-
кур тхуэзыхъума ди дзэлIхэм къыз-
драхьэкIа сурэтхэу, жьы хъуа хьэп-
шыпхэу, Iэщэ-фащэм я пкъыгъуэ 
гуэр хэу ди республикэм и щIыпIэ 
зэхуэмыдэхэм къыщагъуэтыжахэрщ, 
- игъэбелджылащ Накуэм. 

КъБР-м и Жылагъуэ палатэм щэн-
хабзэмкIэ, псэкупсэ къулеягъэр хъу-
мэнымрэ хъыбарегъащIэ IэнатIэхэм 
ядэлэжьэнымкIэ и къудамэм и уна-
фэщI Мэкъуауэ Люазэ къыхигъэ-
щащ, тхыдэм и фэеплъ нэхур хъумэ-
нымкIэ Iуэхугъуэшхуэм хыхьэу, Бело-
руссиемрэ Урысей Федерацэмрэ я 
зэдэлэжьэныгъэм нэхъри зиубгъу-
нымкIэ шэсыпIэфIхэр зэрыщыIэр.

Беларуссием и Гомель областым 
«Честь ветерана» и жылагъуэ зэ-
гухьэныгъэм деж къыщызэрагъэпэ-
ща лъыхъуакIуэ гупым и унафэщI 
Медведков Александр теле-лъэ мы-
жым щытепсэлъыхьащ Хэку зауэш-
хуэм хэтахэм ящыщу я щIыналъэм 
щыхэкIуэдахэм я хьэдэкъупщхьэхэр 
къызэрагъуэтыж, абыхэм я цIэ-унэ-
цIэхэр зэрызэхагъэкI щIыкIэм. Къы-
хигъэщащ а лэжьыгъэр нобэми зэ-
ры рагъэкIуэкIыр, Къэбэрдей-Балъ-
къэрым щыщу а щIыпIэм зи псэр 
щызытахэм я Iуэху зыIутар зэрыщызэ-
хагъэкIыр.

Къэбэрдей-Балъкъэрымрэ Бе-
лорус сием и Гомель областымрэ Ин-
тернет IэмалкIэ я иджырей зэпы-
щIэныгъэр, шэч хэмылъу, и зы 
Iыхьэщ Хэку зауэшхуэм теухуауэ тхы-
дэм къыхэщыж фэеплъ нэхур хъу-
мэным хуэгъэзауэ мы зэманым ди 
къэралым щрагъэкIуэкI лэжьы-
гъэшхуэм. БлэкIар зыщыдмыгъэгъ-
упщэмэщ къэкIуэну дахэ щыдиIэну-
ри… 

Тхыгъэри сурэтри
КЪУМАХУЭ Аслъэн ейщ. 

ЯпэщIэтщ тхыдэр зэзыхъуэкIхэм

зыхуащIар бгылъэхэм щыIэ 
къуажэхэм газыр ялъэгъэ Iэ-
сыным пыщIа Iуэхугъуэ хэрт, 
ахэр апхуэдэ щIыпIэхэм щеб-
гъэ кIуэкIыну зэрыгугъум къы-
хэкIыу. Мы гъэми газыр къуа-
жэ пхыдза зыбжанэм яшэ-
нущ. Социальнэ Iуэхугъуэхэм 
хыхьэу, гъэсыныпхъэ щхъуан-
тIэр зэмыкIуалIэ унагъуэхэм 
ар пщIэншэу яхуешэлIэным 
ехьэ лIауэ УФ-м и Президен-
тым къыхилъхьа жэрдэмым 
ипкъ иткIэ, унагъуэ мини 
 5,6-м я бжэIупэхэм ар бжьа-
мийхэмкIэ нашэсащ, унагъуэ 
мини 3,5-м щIигъум газыр 
къа гъэсэбэпын щIадзащ. 

Темрезов Рашид «Газ-
пром»-м и унафэщIым фIы-
щIэ хуищIащ республикэм 
щрагъэкIуэкI лэжьыгъэхэмрэ 
цIыхухэм я псэукIэр зэрыра-
гъэ фIакIуэмрэ щхьэкIэ. Ап-

хуэдэуи ахэр тепсэлъыхьащ 
2026 - 2030 гъэхэм зэрызэ дэ-
лэ жьэну программэщIэм, 
къы хагъэщащ Черкесск къа-
лэм дэт «Спартак» спорт уар-
дэунэр «Газпромыр - сабий-
хэм» социальнэ программэм 
хэгъэхьауэ къэгъэщI э рэ щIэ-
жынымкIэ щыIэ Iэмалхэм. 

Зэдэлэжьэну
хъэзырщ

МЕЙКЪУАПЭ. Санкт-Петер-
бург къалэм щекIуэкIа 28-нэ 
дунейпсо экономикэ зэ хуэ-
сышхуэм Адыгеймрэ Осетие 
Ипщэмрэ я унафэщIхэм зэ-
гурыIуэныгъэ щызэращIы-
лIащ сату-экономикэ, щIэ -
ныгъэ-техникэ, социальнэ-
щэнхабзэ я лъэныкъуэкIэ 
щIы налъитIыр зэрызэд  элэ-
жьэнум теухуауэ.

«КАВКАЗЫМ мамырыгъэрэ 
зэ гурыIуэныгъэрэ илъыну ды-
хуейщ икIи лъэпкъыбэ щIына-
лъэм щыпсэухэр зэкъуэтыны-
гъэм къыхудоджэ. Нобэ Iэ 
зыщIэддза зэгурыIуэныгъэр 
ди зэхущытыкIэфIхэм къри-
кIуащ. Абы Iэмал къыдиты-
нущ ипэкIэ дыкIуэтэну, ди 
зэпыщIэныгъэхэм зедгъэуб-
гъуну», - жиIащ Адыгейм и 
уна фэщI КъумпIыл Мурат.

Къуэшу къалъытэ

СЫХЪУМ. Абхъазым и Iэ-
тащхьэ Гунбэ Бадрэ иджы-
благъэ IущIащ Санкт-Петер-
бург къалэм и унафэщI Бе-
глов Александр. Ахэр тепсэ-
лъы хьащ лъэныкъуитIым я 
зэпыщIэныгъэхэм. 

«АБХЪАЗЫР дыдейщ, ди 

къуэш республикэщ, ди зэпы-
щIэ ныгъэхэм зедгъэужьын, 
зедгъэубгъун щхьэкIэ, зэгу-
рыIуэныгъэ пыухыкIахэр зэт-
щIылIэну игъуэ хъуащ. Санкт-
Петербургрэ Абхъазымрэ 
щы зэдэлэжьэфынущ узын-
шагъэр хъумэн, егъэджэны-
гъэ, коммунальнэ IэнатIэхэм. 
Абы нэмыщI, хъарзынэ хъу-
нут ди районхэми апхуэдэ зэ-
гурыIуэныгъэхэр зэращIылIа-
мэ», - жиIащ Беглов Алек-
сандр.

Апхуэдэуи абы къыхигъэ-
щащ Сыхъум, Санкт-Петер-
бург къалэхэр кхъухьлъатэ-
хэмкIэ зэпыщIа хъуным мы-
хьэнэшхуэ зэриIэр икIи жи-
Iащ «Алые паруса» гуфIэгъуэ 
пшы хьым абхъаз еджа-       
 кIуэ цIы кIухэр зэрырагъэбла-
гъэр. 

ХЬЭЩЫКЪУЕЙ Олег.

КъБР-м и Парламентым и УнафэщI 
Егоровэ Татьянэ иригъэкIуэкIащ рес-
публикэм и хабзэубзыху орган нэ-
хъыщхьэм и гъатхэ сессием и иужьрей 
зэIущIэр. 

 
ДЕПУТАТХЭР едэIуащ КъБР-м и Прави-

тельствэр 2024 гъэм зэрылэжьам къри-
кIуа хэм. Социально-экономикэ зыу жьы_
ныгъэм къыпэкIуа Iуэхугъуэхэм убгъуауэ 
теп сэлъыхьащ КъБР-м и премьер-ми-
нистр Мусуков Алий.

ЗэIущIэм зыкърагъэхьэлIащ Урысей 
Федерацэм и Федеральнэ Зэхуэсым и 
Къэрал Думэм и депутатхэу Геккиев Заур-
рэ Родинэ Викториерэ, КъБР-м и Прави-
тельствэм хэтхэм.

Мусуковым къыхигъэщащ УФ-м и Пре-
зидентымрэ Правительствэмрэ къыха-
лъхьауэ къэралым щекIуэкI Iуэхухэр 
 КъБР-м и Правительствэм дежкIэ игъэ-
зэщIыныр и гъуазэу зэрыщытыр, ауэ 
псом япэ ирагъэщыр цIыхумрэ абы и          
зэ Iузэпэщыныгъэмрэ зрыарар. Къулы-
къущIэм жиIащ нэхъапэм зрагъэхъу-
лIахэм зы мэскъали зэрыкIэрымыхуар, 
IэнатIэ куэдым нэхъри зэрыщыхагъэ-
хъуар. 

Правительстэм и УнафэщIым утыку 
 кърихьащ макроэкономикэм къыщыгъэ-
лъэгъуа бжыгъэхэр. 2024 гъэм ВРП-р сом 
мелард 325,5-рэ хъуащ (2023 гъэм 
елъытауэ проценти 105-кIэ нэхъыбэщ). 
Ерыс къыпхъэу къыщIагъэкIым и индек-
сыр зэи хуэмыдэу хэхъуащ - проценти 
121,4-рэ, Урысейм ику иту щыщыIэр про-
центи 104-рэщ. Абы и лъэныкъуэкIэ Къэ-
бэрдей-Балъкъэрым етIуанэ увыпIэр 
 щиубыдащ къэрал псом. 

Экономикэ зыужьыныгъэм и къару нэ-
хъыщхьэу къонэж мэкъумэш IэнатIэр. 
Абы къыщыщIагъэкIащ сом меларди 
110,7-рэ и уасэ (2023 гъэм къалэжьам        
нэхърэ проценти 106,6-кIэ нэхъыбэщ). 
2024 гъэм кърикIуахэм тепщIыхьмэ, Къэ-
бэрдей-Балъкъэрым пхъэщхьэмыщхьэ 
зэ мы  лIэужьыгъуэу къыщрахьэлIэжащ 
тонн мелуан 1,027-рэ, ар процент 30-кIэ 
нэхъыбэщ нэгъабэ къыпачыжам нэхърэ. 
КъыжыIапхъэщ а лъэныкъуэмкIэ Уры-
сейм и хэгъуэгухэм процент 30-кIэ дазэ-
рефIэкIыр, япэ итхэм ящыщу дыкъызэра-
лъытэр. 

Пхъэщхьэмыщхьэхэмрэ хадэхэкIхэмрэ 
щахъумэхэр нэхъыбэ мэхъу, Iэщ гъэ-
хъуным къыпэкIуэ хъерым хохъуэ. Нэгъа-
бэ гъавэ зытрасэ, псы зыщIагъэлъадэ 
гъа вэ щIапIэу иджыри гектар 5100-рэ       
цIы хухэм къагъэсэбэпын щIадзащ, псори 
зэхэту апхуэдэ гъавэщIапIэу гектар мин 
35-рэ къыщагъэсэбэп республикэм. 

Кавказ Ищхъэрэ федеральнэ щIына-
лъэр къащтэмэ, Къэбэрдей-Балъкъэрыр 
япэ итщ мэкъумэш IэнатIэм къыщалэ жь-
хэмрэ абы къыхащIыкI ерыскъыпхъэхэм-
кIэ.

- ГъавэщIапIэ гектари 100-м дэ къытет-
хыр хуэдитI-щыкIэ нэхъыбэщ КИФЩI-м и 
адрей хэгъэгухэм нэхърэ, Урысейм хиу-
быдэ щIыналъэхэм ебгъапщэмэ, хуэ-
диплIкIэ нэхъыбэ къыщытетхи щыIэщ, - 
жиIащ Мусуковым.

Ухуэныгъэ IэнатIэм лэжьыгъэу ще-
кIуэкIар бжыгъэхэмкIэ къэбгъэлъагъуэ-
мэ, нэгъабэ абы сом мелард 43-рэ 
 ху хахащ. Зэи къэмыхъуауэ псэупIэ унэу 
 метр зэбгъузэнатIэ мин 610-рэ хьэзыр 
ящIащ, ар проценти 9,2-кIэ нэхъыбэщ 
блэкIа илъэсым еплъытмэ.

Республикэм и мылъку нэхъыщхьэм ин-
вестицэу къыхалъхьащ сом мелард 79,4-
рэ (проценти 110,4-рэ).

2024 гъэм ди щIыналъэм зыгъэпсэхуа-
кIуэ къэкIуащ цIыху мелуан 1,8-рэ. А Iэна-
тIэм Iуэхутхьэбзэу щащIащ сом мелард 
19,4-рэ и уасэ.

- Илъэситху ипэ диIа бжыгъэм нэхърэ 
иджы къэдгъэлъагъуэр хуэди 4,5-кIэ нэ-
хъыбэми, нэхъыбэж къытхуегъэблэгъэ-
нущ. КъБР-м и Iэтащхьэм къытхуигъэу-
ващ 2030 гъэм ирихьэлIэу, ВРП-м мы Iэ-
натIэм проценти 8 хилъхьэн хуейуэ икIи 
ар тхузэфIэкIынущ. Сыт щхьэкIэ жыпIэмэ, 
дызыщымыгугъа хэхъуэу къытхуихьыр 
куэд мэхъу, - жиIащ Правительствэм и 
УнафэщIым. 

Абы ипкъ иткIэ, КъБР-м Курортхэмрэ 
туризмэмкIэ министерствэмрэ налог        
Iуэ хущIапIэхэмрэ щIыпIэ самоуправле-
нэхэр я гъусэу IэнатIэр «жьэуапIэм» къы-
щIашыну я къалэнщ. Абы папщIэ щIэуэ 
яубзыхуа унафэхэр сэбэп хъунущ. Пса-
лъэм къыдэкIуэу жыпIэмэ, муниципали-
тетхэм турист налогыр къагъэсэбэп хъу-
нущ, жы лэ 92-м гъэзэщIэн щыщIадзащ а 
унафэр. 

2024 гъэм сатум республикэм къыхуи-
хьа хэхъуэр сом мелард 325,6-рэ мэхъу, 
цIыхухэр гъэшхэным - сом мелард 16, 
цIыхухэм пщIэкIэ хуащIа Iуэхутхьэбзэм 
къыпэкIуащ сом мелард 65,8-рэ. 

Мусуковым зэрыжиIамкIэ, цIыхухэм 
къа гъэсэбэп апхуэдэ Iуэхутхьэбзэхэмрэ 
къащэхухэмрэ къагъэлъагъуэ абыхэм я 
зэIузэпэщыныгъэр зэрефIакIуэр. 

ЦIыхухэм лэжьыгъэ IэнатIэ яIэнымкIэ 
республикэм и Iуэхур зытетыр хэпщIыкIыу 
ефIэкIуащ. Хэгъэгум и экономикэм Iуэху 
щызыщIэхэм я бжыгъэр проценти 4,4-кIэ 
нэхъыбэ хъуащ, цIыху мин 419,8-рэ IэнатIэ 
пэрытщ, лэжьапIэншэхэм я бжыгъэр про-
цент 0,5 хъужу аращ. Къэбэрдей-Балъ-
къэрым ику иту къыщалэжь улахуэр сом 
46 507-м нэсащ, ар процент 16,3-кIэ хэ-
хъуащ иужьрей илъэсхэм. БлэкIа илъэ-
сип лIым уриплъэжмэ, республикэм щып -
сэухэм я хэхъуэр процент 55,3-кIэ нэ-
хъыбэ хъуащ. Ар Урысейм ику иту къыща-
гъэлъагъуэ бжыгъэм нэхърэ тIукIэ 
нэхъыбэщ, Кавказ Ищхъэрэ федеральнэ 
щIыналъэм хиубыдэ хэгъэгухэм япэ 
дитщ. ЩытыкIэр езыгъэфIэкIуар къэра-
лым цIыхухэм зэрызащIигъакъуэрщ, са-
бий зэрыс унагъуэхэмрэ бынунагъуэш- 
хуэ хэмрэ ахъшэ зэрахухихырщ, иужьрей 
 зэманым илъэс къэс бюджет IэнатIэм пэ-
рытхэм я улахуэр проценти 10-кIэ зэ   ры-
хэхъуэрщ. Апхуэдэуи ди щIыналъэр япэ 
итщ къулейсызхэм я бжыгъэр гъэ мэ-
щIэнымкIэ. 

Мусуковыр щхьэхуэу къытеувыIащ хьэ-
рычэт мащIэмрэ курытымрэ я лэ жьэ кIэм. 
Нэхъыщхьэхэм ящыщщ ди хьэ ры чэ-
тыщIэхэр хамэ къэралхэм екIурэ-ещхьу 
зэрадэлэжьар, ди ныбжьэгъу къэ рал хэм 
зэрызыпащIар. 2023 гъэм еп лъытмэ, ди 
къэралым ирашам и бжыгъэр хуэди 2-3-
кIэ нэхъыбэщ 2024 гъэм. Республикэр са-
ту IуэхукIэ япыщIащ къэрал 68-м. 

Демографие щытыкIэм и гугъу щи-
щIым, премьер-министрым къыхигъэ-
щащ 2025 гъэм и пэщIэдзэм ди респуб-
ликэм щыпсэухэм я бжыгъэр мин 908,2-
рэ зэрырикъуар. Зы илъэсым къриу-
быдэу, цIыху мини 2,8-рэ къытхэхъуащ. 

Къэбгъэлъагъуэмэ, Урысейм и хэгъэгу-
хэм ящыщу зи цIыхухэр нэхъыбэ хъухэм 
хабжэ Къэбэрдей-Балъкъэрри. Абы и 
лъэ  ныкъуэкIэ, Урысей Федерацэм щыеб-
ла нэщ КъБР-р. 

Узыншагъэр хъумэн IэнатIэм и гугъу 
щищIым, Мусуковыр къытеувыIащ 
цIыхухэм медицинэ Iуэхутхьэбзэу хуа-
щIэфыр зэрефIакIуэр. Лъыр тэмэму 
зэрыземыкIуэм илIыкIхэм я бжыгъэр про-
цент 0,6-м нэхърэ нэхъ мащIэ хъуащ, 
лышхым илIыкIхэм я бжыгъэри проценти 
4,3-кIэ ягъэмэщIащ, къалъхуагъащIэу 
лIэ хэр нэхъ мащIэ зэрыхъуари жиIащ 
къэпсалъэм. 

(КIэухыр 2-нэ нап.).

Зыужьыныгъэмрэ къалэнхэмрэ
КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Ди республикэм и Iэтащхьэ КIуэ-
кIуэ Казбек хэтащ УФ-м и Правите-
льствэм и УнафэщIым и къуэдзэ 
Патрушев Дмитрий дыгъуасэ Мос-
ква щригъэкIуэкIа зэIущIэм. Абы 
щы тепсэлъыхьащ коммунальнэ 
кIэрыхубжьэрыху быдэхэм (ТБО) 
зэрелэжьыпхъэ IэмалыщIэхэм. Зэ-
хуэ сым кърихьэлIахэр зэдэгуэ-
шащ а унэтIыныгъэмкIэ ябгъэдэлъ 
Iуэху зехьэкIэ мардэхэмкIэ. 

ЗЭIУЩIЭМ зэрыщыжаIамкIэ, 2030 
гъэм ирихьэлIэу ТБО-м елэжьыныр 
мардэ хэхам ткIийуэ тетын хуейщ. 
Ахэр къанэ щымыIэу зэхадзын, губ-
гъуэхэм щыщIатIэ апхуэдэ кIэрыхуб-
жьэрыхухэр ягъэмэщIэн хуейщ. 
Апхуэдэу ТБО-хэм я Iыхьэ плIанэр 
зэ  лэ жьыжынухэм хэгъэхьапхъэщ. А 
къалэнхэм пэлъэщын папщIэ, щIы-
налъэхэм нэхъри зыщрагъэужьын 
хуейщ ТБО-м щелэжь IэнатIэхэм. 

- Къэралым хыхьэ щIыпIэ куэдым, 

ди республикэри яхэту, чэзууэрэ ха-
гъахъуэ кIэрыхубжьэрыху быдэхэм 
елэжь техникэ хэхам и бжыгъэм. 
Ахэр щызэхуахьэс, абыхэм щелэжь 
Iэ натIэхэр ирагъэфIакIуэ, зыхуей-
зыхуэфIхэмкIэ къызэрагъэпэщ, - 
жиIащ КIуэкIуэ Казбек. - А лэжьы-
гъэхэр зэфIэха хъунущ УФ-м ЩIы-
уэп  сыр къэгъэсэбэпынымкIэ и ми-
нистерствэмрэ Урысей экологие 
опе раторымрэ я нэIэм щIэту. 

КъинэмыщIауэ, зэхуэсым и гугъу 
ща  щIащ льготэ лизингыр и тегъэ-
щIапIэу щIыналъэхэм пхъэнкIий дэ-
зыш техникэщIэ хэхахэм хуэдэ зэ-
рыIэрагъэхьэну щIыкIэхэм. 

ТБО-м зэрелэжьыпхъэр егъэ фIэ-
кIуэным къыдэкIуэу, IэнатIэхэм ще-
кIуэкI лэжьыгъэ псори бжыгъэр зи 
лъабжьэ технологием хуагъэкIуэну я 
мурадщ. КIэрыхубжьэрыхухэр щызэ-
хуа  хьэс IуэхущIапIэхэм щызэфIах 
лэжьыгъэхэр наIуэу илъынущ феде-
ральнэ электрон базэм. 

КIэрыхубжьэрыхухэр къызэрагъэсэбэпыжынур

щIэп хъа джа гъэм ехьэ-
лIа хъыбар нэпцIхэр 
 щы  зэбг ре мы гъэ хы ным. 
КъимыдэкIэ, зи гугъу 
ящIа хэм ящыщщ терро-
рист гупхэр къы зэ-
гъэпэщыным лъабжьэ 
хуэ хъу щхьэу сыгъуэхэр 
щымыгъэ Iэныр, ап хуэ-
дэхэр къэмыгъэхъуным 
теухуауэ къэув къалэн-
хэр гъэ зэщIа зэрыхъу-
нур, профилактикэ лэ-

жьыгъэр егъэ фIэ кIуэ-
ныр.

Республикэм и Iэта-
щхьэм муниципалитет-
хэм, Iуэхур зэхьэлIа ми-
нистерствэхэм, дин зэ-
гухьэныгъэхэр ящIы-
гъуу, пщэрылъ ящищIащ 
щIалэгъуалэр экстре-
мист хуэмэбжьы мэхэм 
щыхъума  хъуным хуэ-
гъэза лэжьыгъэр щIа-
гъэхуэбжьэну.

Зыгъэхьэзырар
ЩХЬЭЩЭМЫЩI Изэщ.

Дунейм 
щыхъыбархэр

Пэжыр  шы  щIакъуэ  тесми,  здэкIуэм  нэсынщ.
Лъэпкъ Iущыгъэ:

ЩIэныгъэ  зэхуэсхэр

1941 - 1945 гъэхэм екIуэ-
кIа Хэку зауэшхуэм ди 
къэралым ТекIуэныгъэ 
иныр къызэрыщихьрэ 
илъэс 80 зэрырикъуам 
 теухуа Iуэхугъуэхэр дэнэ-
кIи щокIуэкI, 2025 гъэр 
ТекIуэныгъэм и илъэсу 
зэрагъэувар и тегъэщIа-
пIэу. Апхуэдэ зэхыхьэ ин 
иджыблагъэ щызэхашащ 
Къэбэрдей-Балъкъэрым 
Гу манитар къэхутэныгъэ-
хэмкIэ и институтым 
 (КъБГКъИ). «Кавказым 
щыпсэу лъэпкъхэр 1941 - 
1945 гъэхэм екIуэкIа Хэку 
зауэшхуэм и илъэсхэм: 
тхыдэ фэеплъхэр, дерс-
хэр, пцIым пэщIэтыныр» 
фIэщыгъэр зиIа щIэныгъэ 
конференцым хэтащ Кав-
каз Ищхъэрэ федеральнэ 
щIыналъэм, ди республи-
кэм щылажьэ щIэныгъэ, 
къэ хутэныгъэ IэнатIэ зыб-
жанэм я лIыкIуэхэр, щIэны-
гъэлI цIэрыIуэхэр, еджагъэ-
ш хуэхэр. 

КОНФЕРЕНЦЫР къызэIуи-
хащ институтым и унафэщI, 
тхыдэ щIэныгъэхэмкIэ док -
тор, профессор Дзэмыхь 
 Къасболэт. Зэхуэсым и му-
радымрэ зэрекIуэкIыну щIы-
кIэмрэ къызэхуэсахэр щигъэ-
гъуэза нэужь, док лад куп-
щIафIэ щищIащ. Хэку за-
уэшхуэм и тхыдэм щыщ Iыхьэ 
щхьэхуэхэр зэрыджыпхъэм 
ехьэлIа чэнджэщхэм  теухуат 
еджагъэшхуэм и къэп сэлъэ-
ныгъэ. 

- СССР-м Хэку зауэшхуэм 
къыщихьа текIуэныгъэр 20-нэ 
лIэщIыгъуэм и къэхъукъащIэ 
нэхъ ин дыдэхэм ящыщщ. 
Иджырей дунейм мамыры-
гъэр, зэпIэзэрытыныгъэр, зэ-
гурыIуэныгъэр щытхъумэ-
фын щхьэкIэ, фIыуэ хэтщIы-
кIын хуейщ а зэпэщIэувэны-
гъэ ткIийм щхьэусыгъуэ 
хуэ хъуахэм, абы къэралхэр 
хуэ зыша Iуэхугъуэхэм. Ап-
хуэдэуи, пэжыр ди тегъэщIа-
пIэу, куууэ зыщыдгъэгъуэзэн 
хуейщ зауэшхуэм и тхыдэ на-
пэкIуэцIхэм, абы и лъэужьым 
кърикIуахэм, - къыхигъэщащ 
Дзэмыхьым и псалъэм. - Те-
кIуэныгъэм и мыхьэнэр абра-
гъуэщ, ар ди къэралым щып-
сэухэм я лъэпкъ гупсысэм         
и Iыхьэшхуэщ. ТекIуэныгъэ 
Иным и тхыдэр икъукIэ хуэ-
щхьэпэнущ Хэкум къихъуэ 
щIэблэм я дуней еплъыкIэр 
тэмэму зэтеублэным. 

Дзэмыхьым зэрыжиIамкIэ, 
ди къэралым Хэку зауэш хуэм 
къыщихьа текIуэныгъэр уващ 
ЕтIуанэ дунейпсо зауэм и 
кIэухыр сыт хуэдэу хъунуми 
зытращIыхьа къэхъукъащIэу. 
Лъэпкъпсо мыхьэнэ зиIэ а 
фIыгъуэм и тегъэщIапIэт ди 
къэралым и цIыхубэм, IэщэкIэ 
зэщIэузэда ди дзэм хэтхэм 
яхэлъа псэкупсэ къулеигъэ 
лъагэр, ахэр хэкупсэу, лъэпкъ-
хэм яку дэлъ зэныбжьэгъу-
гъэр ягъэнэхъапэу, фIэщхъу-
ныгъэ лъагэ яхэлъу, зы-
щыпсэу щIыналъэ иным щы-
зекIуэ социализм хабзэхэр 
адрей хэгъэгухэм щыIэ гъа-
щIэ хабзэхэм куэдкIэ ефIэ -
кIыу къалъытэу зэрыщытар. 
Зауэшхуэм и тхыдэ напэ-
кIуэцI хэм ящыщ куэдым къы-
зэрымыкIуэу мыхьэнэшхуэ 
зэраIэр къыхигъэщу, Дзэ-
мыхьым тригъэщIащ абы и 
дэтхэнэ къэхъукъащIэри наб-
дзэгубдзаплъэу, пэжым фIэ-
кIа нэгъуэщI сыт хуэдэ еп-

Кавказ  лъэпкъхэмрэ
Хэку  зауэшхуэмрэ

лъыкIи гупсыси тегъэщIапIэ-
рэ лъабжьэрэ мыщIауэ, джын 
зэрыхуейм. Абы и докладым 
щIыпIэ хэха щагъуэтащ ди 
къэралым гъунэгъу щIына-
лъэм щригъэкIуэкI дзэ Iуэху-
гъуэм. Хэку зауэшхуэм и 
илъэс хэм фашизмэм, бий 
ерум пэщIэта партизан зэщIэ-
хъееныгъэхэм текIуэныгъэр 
къэгъэблэгъэнымкIэ мыхьэ -
нэ ин зэраIар къыхигъэщри, 
еджагъэшхуэм ар ирипхы-
жащ мы лъэхъэнэм урысей 
цIыхубэр ди зауэлIхэм лъэны-
къуэ куэдкIэ щIэгъэкъуэн зэ-
рахуэхъум, игъащIэ лъандэрэ 
къекIуэкI хабзэфIхэр IэщIыб 
ямыщIауэ. 

Гуманитар къэхутэныгъэ-
хэмкIэ институтым иджырей 
тхыдэмкIэ и къудамэм и щIэ-
ныгъэ лэжьакIуэ пашэ, тхыдэ 
щIэныгъэхэмкIэ доктор Те-
туев Алим «Хэку зауэшхуэ: 
пэжымрэ къэгупсысамрэ» и 
докладым и купщIэ нэхъыщ-
хьэр а зэпэщIэувэныгъэ 
ткIийр политикэ къару зэхуэ-
мыдэхэм ирагъэкIуэкI «джэгу-
хэм» ноби зэрыхуейуэ къы-
зэрагъэсэбэпырат. Апхуэдэ 
политикхэр хущIокъу Хэку 
 зауэшхуэм и къэхъукъащIэ-
хэм ящыщ куэд Урысей Фе-
дерацэм и пщIэр дунейпсо 
утыкум щеудыхыным хуагъэ-
лэжьэну, абы щыщыIэ зэпIэ-
зэрытыныгъэр къагъэтIэсхъэ-
ну, бий нэхъыбэ ихъуреягъкIэ 
щрагъэIэну. Тетуевым гу-
лъытэ хуищIащ Хэку зауэш-
хуэм теухуа пцIы куэд (пэжыр 
нэхъ мащIэу хэухуэнауэ) хамэ 
къэралхэм я хъыбарегъащIэ 
IэнатIэхэм къызэратым. Ап-
хуэдэ щIыкIэкIэ абыхэм я 
 мурадщ ди къэралым щы-
зекIуэ жылагъуэ гупсысэр, 
тхыдэ пэжыр зи тегъэщIапIэр, 
зэтрахуну, псом хуэмыдэу 
щIалэгъуалэм я дуней еп-
лъыкIэр езыхэр зэрыхуейуэ 
лъэныкъуабэ ящIыну. Апхуэ-
дэу къэмыхъун папщIэ, щIэб-
лэр щIэпIыкIын хуейщ тхыдэм 
и пэжым, хэкупсэу, щалъхуа 
щIыналъэмрэ и къэрал иным-
рэ я къыщхьэщыжакIуэ нэсу 
гъэсэн хуейщ. 

ЩIэныгъэ конференцым 
къыщыпсэлъа еджагъэш хуэ-
хэм ящыщ дэтхэнэми лъэны-
къуэ зэмылIэужьыгъуэхэмкIэ 
иджыри зэ къызэпкърихащ 
Хэку зауэшхуэм и напэ кIуэцI-
хэм ящыщу тхыдэ мыхьэнэ 
зиIэхэр. Апхуэдэт, къапщтэмэ, 
тхыдэ щIэныгъэхэмкIэ доктор, 
Бэрбэч ХьэтIутIэ и цIэр зезы-
хьэ КъБКъУ-м тхыдэмкIэ и ка-
федрэм и профессор Апажэ 
Еленэ къызэхуэсахэм я пащ-
хьэ щищIа доклад купщIа-

фIэри. Ар теухуат езыхэр 
къызыхэкIа лъэпкъым 
 дуней псом къыщефIэкI 
щы мыIэу къэзылъытэ 
фа шистхэм, нацистхэм 
адрей лъэпкъхэр гъэкIуэ-
дыным теухуауэ Къэбэр-
дей-Балъкъэрым и щIы-
налъэхэм щрагъэкIуэкIа 
политикэм. 

- ТекIуэныгъэ Иныр 
илъэс 80 щрикъу гъэм     
дэ иджыри зэ, щIэрыщIэу 
догупсысыж дуней псор 
фашизмэм щыхъумэ -
ным ди къэралым хуи щIа 
хэлъхьэныгъэр зэрыаб-
рагъуэм, абы щIита уа -
сэр къыпхуэмылъытэным 
хуэ дизу зэрыщытым, - 
къы хигъэщащ Апажэм и 
къэпсэлъэныгъэм. - А 
Iуэхугъуэхэм нэхъри дра-
гъэгупсыс фашизмэм и 
лъабжьэр зэхэкъутэным-

кIэ Совет Союзым мыхьэ-
нэшхуи имыIауэ иджырей зэ-
маным щыжаIэкIэ. Пэжу, фа-
шизмэм ди щIыналъэм щы-
зэрихьа хьэкIэкхъуэкIагъэхэм 
ящыщ куэдым теухуа хъы-
бархэр нобэ хуэдэу зэIухауэ, 
конференцхэм я утыкухэм 
щаIуатэу, школхэм, еджапIэ 
нэхъыщхьэхэм я программэ-
хэм шэщIауэ хэтрэ куууэ ща-
джу щытакъым. Нобэ ар Iэ-
мал имыIэу дэтхэнэми ищIэн 
хуей Iуэхугъуэ хъуащ, сыту 
жыпIэмэ Хэку зауэшхуэм теу-
хуа тхыдэ фэеплъыр, абы и 
напэкIуэцIхэр хъумэныр мы-
хьэнэ ин зиIэщи. Ди къэра-
лым къихъуэ щIэблэр щыгъэ-
гъуэзэн хуейщ тхыдэм и пэ-
жым. 

Конференцым къыщып сэ-
лъахэм ящыщщ филологие 
щIэныгъэхэмкIэ доктор, Гума-
нитар къэхутэныгъэхэмкIэ ин-
ститутым адыгэ IуэрыIуатэм-
кIэ и къудамэм и щIэныгъэ 
лэжьакIуэ пашэ Гъут Iэдэм, 
тхыдэ щIэныгъэхэмкIэ доктор, 
институтым этнологиемрэ эт-
нографиемкIэ и къудамэм и 
щIэныгъэ лэжьакIуэ пашэ 
Аккиевэ Светланэ, филологие 
щIэныгъэхэмкIэ доктор, ин-
ститутым къэрэшей-балъ-
къэр литературэмкIэ и къуда-
мэм и унафэщI Сарбашевэ-
Гузиевэ Алёнэ, тхыдэ щIэны-
гъэхэмкIэ доктор, Кавказ 
Ищ хъэрэ федеральнэ уни-
верситетым Урысей тхыдэм-
кIэ и кафедрэм и профессор 
Кудрявцев Александр, нэ-
гъуэщIхэри. 

ЩIэныгъэ-къэхутэныгъэ зэ-
хуэсышхуэм и пленарнэ Iы-
хьэр зэфIэкIа нэужь, абы 
къри хьэлIа IэщIагъэлIхэр я 
унэтIыныгъэ елъытауэ гуп- 
гупурэ лэжьащ. Абыхэм док-
лад купщIафIэхэр, хьэлэмэт-
хэр щащIащ тхыдэ щIэны-
гъэхэмкIэ доктор, институтым 
и ЩIэныгъэ-инновацэ цент-
рым и унафэщI Къущхьэбий 
Анзор, филологие щIэныгъэ-
хэмкIэ доктор, институтым 
къэбэрдей-шэрджэс лите-
ратурэмкIэ и къудамэм и уна-
фэщI Хьэвжокъуэ Людмилэ, 
филологие щIэныгъэхэмкIэ 
доктор, институтым къэрэ-
шей-балъкъэр IуэрыIуатэм-
кIэ и къудамэм и унафэщI 
Бер беров Бурхъан, тхыдэ 
щIэ ныгъэхэмкIэ кандидат, 
 КъБКъУ-м щIалэгъуалэм 
ядэ лэжьэнымкIэ и кафед-
рэм и доцент Налшык Еленэ, 
нэ гъуэщIхэми. Секцэхэм 
 доклад хьэлэмэтхэр ща-
щIащ КъБКъУ-м и Со ци аль-
но- гуманитар институтым 
«Тхы дэ» унэтIыныгъэм хуе-
джэ бака лаврхэмрэ магистр-
хэмрэ, РАН-м и Къэбэрдей-
Балъкъэр ЩIэныгъэ-егъэ-
джэныгъэ цент рым и аспи-
рантхэм. 

Конференцым кърихьэлIа-
хэм гунэс ящыхъуащ Iуэхум 
къыхузэрагъэпэща гъэлъэ-
гъуэныгъэ купщIафIэр. Зэ-
хуэсым хэта щIэныгъэлIхэм 
зэрыжаIамкIэ, апхуэдэ зэIу-
щIэхэм хуабжьу мыхьэнэш -
хуэ яIэщ тхыдэм и пэжыр ди 
тегъэщIапIэу щIалэгъуалэр 
къэгъэтэджынымкIэ, щIэб лэ-
хэм ящымыгъупщэу, пщIэ 
хуа щIу Хэку зауэшхуэм и фэ-
еплъ щIэинхэр яхъумэным-
кIэ. 

ЖЫЛАСЭ  Маритэ.

2025 гъэм мэкъуауэгъуэм и 1-м ирихьэлIэу Къэбэр-
дей-Балъкъэрым я щхьэ хуэлэжьэжыну налог хэзых 
 IэнатIэхэм зыщезыгъэтхахэм я бжыгъэр мин 88-рэ 
 хъуащ. Нэгъабэ и апхуэдэ пIалъэм щыIа бжыгъэхэм 
 нэхърэ проценти 117-кIэ ар нэхъыбэщ.

Я ЩХЬЭ хуэлэжьэжыну зезыгъэтхахэр ремонт щIыным, 
маркетингым, репетиторым, цIыхухэр гъэдэхэным пыщIа 
Iуэхутхьэбзэхэм, таксим, фэтэр бэджэнду тыным, IT-Iэна-
тIэм, хьэлъэхэр гъэIэпхъуэным, езыхэм къыщIагъэкIа 
хьэпшып, ерыскъы щэным пэрытщ нэхъыбэу. 

Къыхэгъэщыпхъэщ апхуэдэ цIыхухэм щхьэкIэ къэрал 
дэIэпыкъуныгъэ зэхуэмыдэхэр щIыналъэм зэрыщыIэр, 
программэ щхьэхуэхэр зэрылажьэр. Абыхэм хохьэ я щхьэ 
хуэлэжьэжыну зезыгъэтхахэм къыхаха IэнатIэм и щэху -
хэм ахэр хуегъэджэныр, чэнджэщхэр етыныр, мылъкукIэ 
 защIэгъэкъуэныр, щыжаIащ КъБР-м Экономикэ зыу-
жьыныгъэмкIэ и министерствэм. 

ХЬЭЩЫКЪУЕЙ Олег. 

Я щхьэ хуэлажьэхэр

НаркотикхэкIхэр хабзэншагъэкIэ игъэкIыным пэщIэт 
Iуэхухэр Урысей ФСБ-м и управленэу КъБР-м щыIэм и 
лэжьакIуэхэм ирагъэкIуэкIыу къыщIагъэщащ Налшык 
къалэм щыпсэу, илъэс 51-рэ зи ныбжь цIыхухъум илэжь 
щIэпхъаджагъэр.

АР пыщIащ республикэм и щIыналъэм наркотикхэкIхэр 
щигъэкIыным. Абы къытрахащ «героин», «метадон» нар-
котикхэкI грамм 422-рэ. 

Уголовнэ Iуэху къаIэтащ УФ-м и УК-м и 30-нэ статьям и 
3-нэ Iыхьэм, 228.1 статьям и 5-нэ Iыхьэм, 228.1 статьям и 
3-нэ Iыхьэм и «а», «б» пунктхэм япкъ иткIэ. Хабзэм къызэ-
ригъэувымкIэ, апхуэдэ щIэпхъаджагъэхэр зылэжьар и 
 гъащIэр лъэхъуэщым щихьыну ягъэтIысынкIэ мэхъу. 

Сом мин 35-м 
нагъэсынущ

УФ-м и Правительствэм и 
УнафэщI Мишустин Ми-
хаил зэрыжиIамкIэ, 2025 
гъэм и пэщIэдзэм щегъэ-
жьауэ Урысейм нэхъ мащIэ 
дыдэу щат улахуэм про-
цент 16,5-кIэ хэхъуащ, сом 
мин 19,2-рэ хъурти, сом мин 
22,4-м нагъэсащ.

ПРЕМЬЕР-министрым 
къы хигъэщащ етIанэгъи ап-
хуэдэ дыдэу улахуэм зэры-
хагъэхъуэнур. «2030 гъэм 
ири хьэлIэу нэхъ мащIэ ды-
дэу ят улахуэр сом мин 35-м 
нэсын хуейщ. Апхуэдэ къа-
лэныр къытхуигъэуващ Уры-
сейм и Президент Путин 
Владимир», - жиIащ абы. 

Урысей Федерацэм лэ-
жьы гъэмрэ цIыхухэм со-
циальнэ и лъэныкъуэкIэ 
 къащхьэщыжынымкIэ и ми-
нистр Котяков Антон Санкт-
Петербург щекIуэкIа дуней-
псо экономикэ форумым 
щы жиIащ 2026 гъэм Уры-
сейм нэхъ мащIэ дыдэу щат 
улахуэм сом мин 27-м зэ-
рыщIигъунур. Абы щыгъуэм 
цIыху мелуани 4,6-м щIи-
гъум я улахуэр хэхъуэнущ.

ЗэгурыIуэныгъэм
и телъхьэщ

ФРГ-м и канцлер Мерц 
Фрид рих жиIащ Берлин, 
Киев Iэщэ зэрыхуригъа-
шэм емылъытауэ, Украи-
нэм щекIуэкI зэныкъуэ-
къум и телъхьэ зэрымы-
хъунур. 

«ШЭЧЫНШЭЩ Германи-
ер украинэ зэгурымыIуэны-
гъэм и лъэныкъуэу къы зэ-
рымыувынур. А зэпэщIэ ты-
ныгъэр гъэувыIэным теухуа-
уэ дэ псори дызэгъусэу 
тхузэфIэкIыр зэрыд лэжьы-
ным иужь дитын хуейщ», - 
щыжиIащ абы ARD теле-
каналым ирита интервьюм.

Москва къэкIуэн Iуэхум и 
гугъу щищIым, канцлерым 
къыхигъэщащ Урысейм зэ-
ныкъуэкъум адэкIи зри-
гъэубгъумэ, зэман гъунэ-
гъум апхуэдэ мурад зэри-
мыIэр. Абы щыгъуэми къи-
гъэлъэгъуащ Украинэм 
екIу жынымкIэ щыIэ Iэмал-

хэр яубзыхун и IуэхукIэ УФ-м 
и Президент Путин Влади-
мир хуэзэнкIэ зэрыхъунур. 
«Ауэ абы щхьэгъуситI иIэн 
хуейщ. Япэрауэ, апхуэдэ 
Iуэху зэрызэрахуэр хьэкъыу 
щытыпхъэщ. ЕтIуанэрауэ, 
ар къызэрыхъункIэ хъунур 
Украинэр абы хэтмэщ, ар-
мыхъумэ и щIыбагъкIэ-
къым. Ахэр Iуэхум къыха-
лъытэмэ, утепсэлъыхь хъу-
нущ, ауэ дэ абы жыжьэрэ 
 гъунэгъуу дыхуэкIуэркъым», 
- жиIащ абы. 

Апхуэдэу Мерц Фридрих 
къи лъытащ 2008 гъэм 
 НАТО-м Бухарест щригъэ-
кIуэкIа зэхыхьэм Украинэр 
зэгухьэныгъэм хамыгъэхьэ-
ну къащта унафэр щыуа-
гъэу. 

Бадзэуэгъуэм и 3,
махуэку

ГИБДД-м (ГАИ-м) и лэ-
жьакIуэхэм я махуэщ

Къэрэшей-Шэрджэс Рес-
публикэм щыпсэу лъэпкъ-
хэм я зэкъуэтыныгъэм и 
махуэщ

1957 гъэм СССР-м и Совет 
Нэхъыщхьэм и Президиу-
мым и УказкIэ Къэбэрдей-
Балъкъэрым Ленин орде-
ныр етIуанэу къыхуагъэфэ-
щащ.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уэшх къыщешхынущ. 
Хуабэр махуэм градус 18 - 
19, жэщым градус 15 щыхъу-
нущ.

Бадзэуэгъуэм и 4,
мэрем

1766 гъэм къалъхуащ 
убых хэм я дзэпщ цIэрыIуэу 
щыта, Кавказ зауэм и лIы-
хъужь Бэрзэдж Дэгумы-
къуэ Хьэжы-Исмэхьил.

1920 гъэм къалъхуащ Со-
вет Союзым и ЛIыхъужь 
 Къардэн Къэбард.

1967 гъэм къалъхуащ теле-
журналист Жэман Мадинэ.

1975 гъэм къалъхуащ ду-
нейм бэнэкIэ хуитымкIэ и 
чемпион Бажэ Заудин.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уфауэ щыщытынущ. 
 Хуабэр махуэм градус 21 - 
22-рэ, жэщым градус 16 щы-
хъунущ.

Урысей гвардием и дзэ часту Звёзднэ жылэм щы-
Iэм «бжэ зэIухам» и махуэ щрагъэкIуэкIащ, «Зыгъэп-
сэхугъуэр Урысей гвардием щIыгъуу» акцэм хыхьэу. 
Абы хэтащ республикэм и ЩIалэгъуалэ палатэм 
щыщхэмрэ Къэбэрдей-Балъкъэр гуманитар-техникэ 
колледжым и студентхэмрэ.

 
ЗИ щIалэгъуэхэм Iэмал ягъуэтащ росгвардейцхэр 

къызэрызэгъэпэщамрэ я къулыкъумрэ щыгъуазэ за-
щIыну, апхуэдэуи дзэм къулыкъур щезыхьэкIхэмрэ 
лъэпкъ гвардием и дзэхэм хэтхэмрэ къахукъуэкI Iэмал-
хэм, ефIэкIуэныгъэхэм теухуауэ нэхъыбэ къащIэну. 

ХьэщIэхэр щагъэгъуэзащ дзэ техникэмрэ къы зэ-
рызэгъэпэщахэм я теплъэхэмрэ, апхуэдэуи дзэ час тым 
зыщрагъэплъыхьащ. КъинэмыщIауэ, ирагъэлъэгъуащ 
IэнатIэ зэхуэмыдэхэм я лэжьыгъэр, кърагъэщIащ ахэр 
зыхуэгъэпса унэтIыныгъэхэмрэ къалэнхэмрэ. 

- Мы Iуэхур хэкIыпIэфIщ ди къулыкъур, къалэн 
 дгъэ защIэ къудей мыхъуу, зыдужьыну, щIэ куэд къэт-
щIэну Iэмал къызэрыдитыр икIи адэкIэ зытIэтынымкIэ 
сэбэп зэрытхуэхъур къэдгъэлъэгъуэнымкIэ, - къыхи-
гъэщащ дзэ частым и командирым дзэ-политикэ лэ-
жьыгъэмкIэ и къуэдзэ Беляев Сергей. 

ДЫГУЛЫБГЪУ  Жантинэ.

«Бжэ зэIуха»

ПсэухукIэ лъэхъуэщым исынкIэ мэхъу

(КIэухыр.
ПэщIэдзэр 1-нэ нап.).

Апхуэдэ щытыкIэр къызы-
пэкIуар цIыхухэм я узынша-
гъэр къызэрапщытэрщ (дис-
пансеризацэ), IэщIагъэлIхэр 
къызэращтэрщ, «Земский 
доктор/Земский фельдшер» 
программэхэр зыхуей хуэ -  
зэу зэрагъэзащIэрщ, сыма-
джэщ хэр зэраухуэрщ, иджы-
рей IэмэпсымэхэмкIэ зэра-
узэдырщ, автотранспортхэр 
IэнатIэм къызэрыхуащэхурщ. 
«КъБР-м Узыншагъэр хъумэ-
нымкIэ и IэнатIэр егъэфIэ-
кIуэн» къэрал программэр 
гъэзэщIэным нэгъабэ хуха-
хащ сом меларди 10,5-рэ.

Республикэм и егъэджэ-
ныгъэ IэнатIэм хуабжьу зе-
ужь, еджапIэхэр ящI, щIалэ-
гъуалэм я къэухьыр зэры-
хагъэхъуэн Iэмал куэд къы-
зэрагъэпэщ. Нэгъабэ мы 
унэ тIыныгъэм хухахащ сом 
мелард 16. 

Щэнхабзэм и гугъу щи-
щIым, Правительствэм и 
 Уна фэщIым къыхигъэщащ 
 ЩэнхабзэмкIэ унэхэр зыхуей- 
зыхуэфIхэмкIэ зэраузэдымрэ 
биб лиотекэхэр иджырей 
 мардэм тету зэрырагъэфIа-
кIуэм рэ. Абы къыхигъэщащ 
 Къэ бэрдей-Балъкъэр Рес-
публикэм и тхыдэ-щэнхабзэ 
щIэи ныр хъумэныр къэрал 
по ли тикэм и Iыхьэ ину зэ-
рыщытыр. Апхуэдэ щIыпIэу 
ди республикэм иIэщ 450-рэ. 

2024 гъэм ди хэгъэгум 
 ехъулIэныгъэхэр къыпэкIуэу 
щагъэзэщIащ «Регион для 
молодых» программэр. Абы 
ипкъ иткIэ, щIалэгъуалэ зэ-
хуэсыпIэу 5 къызэIуахащ, 
ныб жьыщIэхэм ядэлэжьэн 
 Iэ щIагъэлI 550-м я Iэзагъым 
 хагъэхъуащ. 

ПсэукIэ и лъэныкъуэкIэ 
цIыху хэм ядэIэпыкъун Iуэхум 
республикэм щыщу къызэ-
щIиу быдащ мин 204,7-рэ. Са-
бий мини 174-рэ щапI унагъуэ 

Зыужьыныгъэмрэ къалэнхэмрэ

мини 110-м ахъшэу иратащ 
сом мелард 36-рэ, дзэм 
 къулыкъу щызыщIэхэм хуха-
хащ сом меларди 2,5-рэ, уна-
гъуэщIэ 56-м унэ къызэра-
щэхуну тхылъхэр иратащ, 
 ныкъуэдыкъуэ 11-м субсидие 
къызэрыратын хуей щыхьэт 
тхылъхэр Iэрагъэхьэжащ, 
кхъа хэ хъуа унэхэм къы щIа-
гъэIэп хъукIащ цIыху 587-рэ. 

Премьер-министрыр щхьэ-
хуэу къытеувыIащ гъуэгу Iэ-
натIэм, къэрал Iуэхутхьэб-
зэхэр къызэгъэпэща зэры-
хъум, бжыгъэр зи лъабжьэ 
зыужьыныгъэм, республикэ 
мылъкур зэрызэрагъэзахуэ 
щIыкIэм, нэгъуэщIхэми. 
 КъБР-м и бюджет зэхэлъыр 
2024 гъэм сом мелард 70,5-м 
нэсащ, налогхэмрэ налогым 
щымыщ хэхъуэхэмрэ про-
цент 18-кIэ нэхъыбэ хъуащ, ар 
сом мелард 29,2-рэ мэхъу. 

Мусуковым игъэбелджы-
лащ лъэпкъ проект 33-м хы-
хьэу республикэм щагъэза-
щIэ щIыналъэ проект 47-м 
къыпэкIуахэр. Нэхъыщхьэра-

щи, а Iуэхур процент 99,31-кIэ 
зэфIагъэкIащ. Мы гъэм 
лъэпкъ проект 12-мкIэ къа -
лэн куэд зэфIагъэкIыну я му-
радщ, абы папщIэ ди хэгъэ-
гум къыхуаутIыпщынущ сом 
меларди 10,5-рэ. 

2025 - 2027 гъэхэм нэхъыщ-
хьэу зэлэжьынухэми къытеу-
выIащ къэпсалъэр. 

ДяпэкIэ щIэуэ тралъхьэжы-
нущ гъуэгу 17, зыхуей хуа гъэ-
зэжынущ гъуэгу Iыхьэ 59-рэ, 
жылагъуэ зэхуэсыпIэу 37-рэ 
къагъэщIэрэщIэнущ. 2025 
гъэм республикэр хэхуащ 
«Разработка, стандартиза-
ция и серийное производст-
во БАС и комплектующих» 
лъэпкъ проектыр щагъэзэ-
щIэну хэгъэгуи 7-м.

И къэпсэлъэныгъэм и кIэу-
хым Мусуков Алий къыхигъэ-
щащ зэфIагъэкIар мымащIэ-
ми, иджыри къалэн куэд 
 къазэрыпэщытыр, а псори 
къайхъулIэн папщIэ Прави-
тельствэм лъэкI къызэримы-
гъэнэнур. 

- Дэ фIыуэ къыдгуроIуэ, 

гъэ зэщIакIуэ IэнатIэхэми 
Пра вительствэми я лэжьы-
гъэр цIыхухэм я дежкIэ нэ-
рылъагъуу щытын зэрыхуейр, 
абыхэм я гуныкъуэгъуэхэр 
къызэрытлъытапхъэр. Рес-
публикэм щыпсэухэм гу зы-
лъы тапхъэу къагъэлъагъуэ м-
рэ зыхуей-зыхуэныкъуэ хэмрэ 
дгъэзащIэкIэрэщ дэ ехъулIэ-
ныгъэхэм дызэ рыхуэ кIуэнур, 
- жиIащ абы. 

Правительствэм и Уна-
фэщIым утыку кърихьахэр 
зэпкърахащ депутатхэм икIи 
упщIэхэр иратащ. Нэхъыбэу 
зыщIэупщIар бюджет Iэна-
тIэм пэрытхэм я улахуэр 
 хэп щIыкIыу хэгъэхъуэным, 
хуэ дэчых зиIэ цIыхухэр псэу-
кIэкIэ къызэгъэпэ щы ным, 
мэкъумэш IэнатIэм пэрыт-
хэм ядэIэпыкъуным, КъБР-м 
жэщ-махуэм зэпы мыууэ 
лажьэу телевидение иIэным, 
тхылъымпIэм тету къыдэкI 
 газетхэм зегъэу жьы жыным, 
къулейсызхэм я бжыгъэр 
 нэхъри гъэмэ щIэ ным, щIы-
уэпсым епха шынагъуэ 

 къэ мыгъэхъуным теу хуа-
хэрщ. 

Газетхэм я Iуэху зыIутым 
ехьэлIауэ жэуап щитым, Му-
суковым къыхигъэщащ абы-
хэм я къэкIуэнур цIыхухэм 
къызэрагъэсэбэпым елъы-
тауэ зэрыщытыр, иджыпсту 
щIалэгъуалэм газетым 
 нэхърэ смартфоным еджэну 
нэхъ къызэращтэр. Ауэ пре-
мьер-министрыр зэреплъым-
кIэ, нобэ газетхэм хъыбар 
зэрызэбграгъэхракъым я 
 къалэн нэхъыщхьэр, атIэ 
лъэпкъыбзэхэр зэрахъумэ       
зы Iэмалу зэрыщытырщ я 
 лъапIэныгъэр зэпхар. Эко-
номикэ бгъэдыхьэкIэхэра-
къым газетым и мыхьэнэр 
къызэралъытэр, атIэ щэнхаб-
зэ хъугъуэфIыгъуэу бгъэ дэ-
лъырщ. Абы къыхэкIккIэ, 
 Мусуковым жиIащ газет 
еджэ хэм я бжыгъэр абы 
 щы лажьэхэм хагъэхъуэн, 
къыдэ гъэкIынымкIэ Прави-
тельствэр сэбэп хъун зэры-
хуейр. 

Егоровэ Татьянэ фIыщIэ 
 хуищIащ Правительствэм и 
УнафэщIым икIи мы лэжьэ-
гъуэ пIалъэм ехъулIэныгъэ 
хъарзынэхэр зэраIэр жи-
Iащ:

- Ди пащхьэ къита къалэн 
псоми дехъулIауэ къызо-
лъытэ. КъБР-м и Парламен-
тым нормативно-правовой 
акту 30 къищтащ, хабзэ 28-рэ 
къыдигъэкIащ. Хэкум и хъу-
ма кIуэм и илъэсым дэ жы-
джэру дыхэтащ абы теухауэ 
республикэм къыщызэрагъэ-
пэщ Iуэхугъуэ псоми. Дзэ 
Iуэху хэхам зэрыщIидзэрэ 
 депутатхэр ядоIэпыкъу 
 СВО-м щыIэхэмрэ абыхэм я 
унагъуэхэмрэ. СВО-м и ве-
теранхэм папщIэ «Хэкум и 
 хъумакIуэхэр» фондым мазэ 
къэс ахъшэ идогъэхь. Сабий 
щапI IуэхущIапIэхэр ди нэIэ 
щIэтщ. А Iуэхухэм хэт дэтхэнэ 
зыми фIыщIэ фхузощI. 

КъБР-м и Парламентым и 
гъатхэ сессиер зэхуащIы -
жащ Урысей Федерацэмрэ 
Къэ бэрдей-Балъкъэрымрэ я 
Гимн хэмкIэ. 

НЭЩIЭПЫДЖЭ  Замирэ. 

Бадзэуэгъуэм и 1-м ди къэралым ща-
гъэлъапIэ Зауэ зэпэщIэтыныгъэм хэта 
ветеранхэм я махуэр. Ар хуэгъэпсащ 
 Хэкум и сэбэп зыхэлъхэр яхъумэу зауэ 
зэпэувыныгъэхэм хэтахэм. 

АФГАНИСТАНЫМ щыхэкIуэда зауэлI- 
интернационалистхэм я фэеплъым деж а 
махуэм пэкIу щекIуэкIащ. Абы хэтащ 
 къэ рал кIуэцI IуэхухэмкIэ министру                            
КъБР-м щыIэ, полицэм и генерал-лейте-
нант  Крючков Вячеслав, КъБР-м и Пра-
витель ствэм и УнафэщIым и къуэдзэ 
 Къуэшырокъуэ Залым, КъБР-м щIалэ-
гъуалэм я IуэхухэмкIэ и министр Лу Азэ-
мэт, КъБР-м и Парламентым и депутат, 
Афганистанымрэ Дзэ Iуэху хэхамрэ я 
 ветеранхэм я урысей зэгухьэныгъэм и 
щIыналъэ жылагъуэ IуэхущIапIэм и тхьэ-
мадэ Тхьэгъэлэдж Тимур, дзэ Iуэху хэхам и 
ветеран, КъБР-м и Парламентым и де-
путат Шевчук Герман, ведомствэм и Iэна-
тIэхэм я унафэщIхэр, дин, жылагъуэ Iуэху-
щIапIэхэм, СВО-мрэ хабзэхъумэ Iэна-
тIэхэмрэ я ветеранхэр. 

- Мыр я фэеплъ махуэщ ди къэралым 
ифI зыхэлъхэр хэкуми, абы и щIыбкIи 
къэмыланджэу, щIыхь пылъу зыхъумахэм. 
Абы зэкъуегъэувэ дзэ зэпэщIэувэныгъэ-
хэм хэту ди къэралым и щхьэхуитыныгъэм 
щIэзэуа ветеран псори. Нобэ къулыкъур 
езыхьэкIхэми щIыхь пылъу зэфIах дзэ Iуэху 
хэхам къигъэув къалэнхэр. 

Хэкум папщIэ хэкIуэдахэм я фэеплъыр 
тщыгъупщэнкъым! Ди щхьэ яхудогъэщхъ 
зауэ Iуэхухэм я вете ранхэм! ФIыщIэ мыу-
хыж яхуэфащэщ  Хэкум и хъума кIуэхэм,         
я лIыгъэмрэ хахуа гъэмрэ папщIэ! - къы-
хагъэщащ къызэ хуэсахэм.

КъБР-м ис муслъымэнхэм я дин Iуэху-
щIапIэм и унафэщIым и къуэдзэ Мисиров 
Хъызыррэ КъБР-м щыIэ МВД-м дэлажьэ 
Жылагъуэ советым и лIыкIуэ - Налшык 
 округым и православнэ члисэхэм я Iэта-
щхьэ Бобылёв Валентинрэ хэкIуэдахэм 
тхьэ яхуелъэIуащ.

Къызэхуэсахэр дакъикъэкIэ щымри, 
фэеплъым деж удз гъэгъахэр щагъэтIы-
лъащ. 

Къэрал кIуэцI IуэхухэмкIэ министру 
 республикэм щыIэ Крючков Вячеслав 
 хэтащ Армеец ныбжьыщIэхэм, «Пэрыт -
хэм я зэщIэхъееныгъэ» урысейпсо жы-
лагъуэ-къэрал зэгухьэныгъэхэм я щIы-
налъэ  къудамэхэм я унафэщIхэм медал-
хэр, щIыхь тхылъхэр зэрыратым теухуа 
зэIущIэм. 

Зауэ зэпэщIэтыныгъэм хэта ветеран-
хэм я махуэм теухуа Iуэхухэр щекIуэкIащ 
къэ рал кIуэцI IуэхухэмкIэ органхэм я 
Вете ранхэм я советым, апхуэдэуи «Фэ-
еплъым и МафIэ мыужьых» мемори-
алым икIи  абдежым удз гъэгъахэр ща-
гъэтIылъащ. 

БАХЪСЭН Ланэ.



Пенсэхэр

Тхыдэ

ПлIанэпэр зыгъэхьэзырар ШАЛ Мухьэмэдщ.

«Адыгэ  псалъэм»  и  гъэсэнхэр

БлыщIым нахусыну
       пIэрэ?

И  щапхъэм
ирикIуахэт

Иджырей Урысейм пщIэ щыхуащI Столыпин Пётр. Абы 
щыгъуэми, Совет Союзым и зэманым хьэм ирагъэхьу 
 щытащ. «Столыпин реакцэр» школхэм зэрыщрагъаджэ 
тхыдэ тхылъхэм къыщыгъэлъэгъуат империем щызэра-
хьа нэхъ гущIэгъуншэ Iуэхухэм ящыщ зыуэ. Арат зэры цIэ-
рыIуэри. Мы зэманым ар ягу нэхъыбэу къызэрагъэ-
кIыжыр а цIыхум къуажэр къиIэтыну зэрыхущIэкъуарщ, 
щхьэтечу жыпIэмэ, абы и теплъэр къанэ щымыIэу зэ-
хъуэкIыным хуэгъэзауэ илъэси 115-рэ ипэкIэ, 1910 гъэм 
 накъыгъэм и 27-м Къэрал Думэм и ещанэ хэхыгъуэм 
 къригъэщта аграр реформэщ. Езы къэрал кIуэцI Iуэху-
хэмкIэ министрым икIи правительствэм и Iэтащхьэм 
 «революцэ» псалъэр илъагъу мыхъуми, ар шэч зыхэ-
мылъыжу мы IэнатIэм щача революцэ лъэбакъуэт.

ЕЗЫ реформэр парламентым щыпхыкIар иджыми, ар 
ипэжыпIэкIэ илъэс зыбжанэ хъуауэ екIуэкIырт, фIыуэ хэлъ -
ри белджылыт. Мис бжыгъэхэр. 1906 гъэм зы щIы десты нэм 
гуэдз пут 37-рэ ику иту къэралым къыщытрахыу щытамэ, 
1909 гъэм ар пут 54-м нэсат. Урысейми и гъавэ щIапIэхэм 
 процент 14-кIэ, Сыбыр къудейм процент 71-кIэ (!) щыхэхъуат. 
Мэкъумэшым зэрелэжь машинэхэу ящэр хуэди 5,5-кIэ, ми-
неральнэ щIыгъэпшэрхэу ирагъэкIым хуэди 7-кIэ заIэтат. 
ИкIэм-икIэжым 1909 гъэм Урысейм нэгъуэщI къэралхэм 
 яуригъэшащ пут мин 663-рэ икIи абы и лъэныкъуэкIэ Евро-
пэм япэ увыпIэр щиубыдащ. Гъавэ зыщэ нэгъуэщI къэрал-
хэм яхузэфIэкIар къэплъытэмэ (Канадэм пут мин 202-рэ, 
США-м - мин 320-рэ, Аргентинэм - мин 530-рэ) ар хэпщIы -
кIыу япэ ищат.

Мыбдеж, ди жагъуэ зэрыхъунщи, щеух ехъулIэныгъэхэр. 
Адрей бжыгъэхэм ахэр фагъуэ ящIыж. Зы цIыхум тещIы-
хьауэ къалэжьамрэ ящам яужькIэ къахуэнэжамрэ яте-
пщIыхьмэ, империем зэрызыщытхъужын имыIэу къыщIокI. 
1913 гъэм Канадэм зы цIыхум хуэзэу къыщрахьэлIащ гъавэ 
пути 117-рэ, ирашыныр ираша иужь къахуэнэжащ пут 91-рэ. 
Иужьрей бжыгъэр Аргентинэм пут 93-рэ, США-м пут 60 
 щыхъуащ. Урысей зы цIыхум хуэзэу къыщалэжьыр пут 31-рэ 
къудейт, къыщыхуэнэжыр пут 28-рэт. Гуэдз нэхъ мащIэ къы-
зыхуэнэжыр Аргентинэм и закъуэт, ауэ абы нэхъыбэу ща-
шхыр лыт, абы лыр тхьэмыщкIэхэм я ерыскъыуэ къы-
щалъытэрт, урыс мэкъумэшыщIэхэм ар яхузэрымыгъэгъуэт-
ми.

Зэрытлъагъущи, реформэм Iеи фIыи къишакъым. Ар 
зыужьыныгъэм и зыгъэзэгъуэ къудейт. Ягъи кIынтэкъым, зи 
гугъу тщIы реформэр зэрырагъэкIуэкI щIыкIэр къемызэ-
гъыу щымытамэ! Столыпиным и мурадар мэкъумэшыщIэ-
хэр зытет общинэ (зэдзей) Iуэху щIэкIэм къуажэр къытри-
гъэкIыу къутыр (хутор) лэжьэкIэм (я мылъкур зэхэту зы 
унафэм щIэтыным) хуэгъэкIуэнырт. АрдыдэмкIэ къызэпыу-
да хъурт мэкъумэшыщIэр ижь-ижьыж лъандэрэ зытета хаб-
зэр. Ар зригъэхъулIэн папщIэ пащтыхьым 1906 гъэм щэкIуэ-
гъуэм и 9-м указ къыдригъэгъэкIащ. И къулыкъуитIри къи-
гъэсэбэпри, занщIэу яужь ихьащ игъэзэщIэным: къэрал 
кIуэцI IуэхухэмкIэ министру щыту, пхигъэкIыу хуежьащ 
«щIышхуэ зыбгъэдэлъ мэкъумэшыщIэр къэралым и лъэща-
гъым и къыхэкIыпIэщ» гупсысэр, и премьер-министр къулы-
къумкIэ губернэхэм яхуигъэхьащ мыпхуэдэ дэфтэр: «Къэ-
рал кIуэцI IуэхухэмкIэ министр зиусхьэным и унафэкIэ 
дяпэкIэ фи лэжьыгъэм хуащIыну пщIэр зэлъытауэ щытынур 
Зи ЩIыхьыр лъагэм и указыр зэрагъэзащIэм елъытауэщ». 
ГуитIщхьитI хэлътэкъым. Ауэ зыгуэр къэтт: реформэм за-
коным и къару игъуэтатэкъым. МэкъумэшыщIэхэм ядэр-
тэкъым зэса Iуэху зехьэкIэм къытекIын, абыхэм къыщхьэ-
щыж социалистхэм реформэр парламентым и япэ, етIуанэ 
хэхыгъуэхэм щыпхагъэкIатэкъым Столыпиным зыкъыпэ-
щIэзысэ Къэрал Думэр зэбгрихури, щIэ, нэгъуэщIу жыпIэ мэ, 
езым къедэIуэн хригъэхащ. Арати, псори и пIэ иувэжащ.

Ауэ зыхущIэкъу зэхъуэкIыныгъэхэм къэкIуэну яIэтэкъым. 
Къутыр ящIа общинэхэм я бжыгъэр зэрыхъуар 947-рэщ. Абы 
щыгъуэми, Урысейм и европей лъэныкъуэм и закъуэ инми 
цIыкIуми къуажэ мин 492-м нэблагъэ щыIэт. Щхьэусыгъуэри 
къызэрыгуэкIт: мэкъумэшыщIэхэм яIэтэкъым лъэкIыны-
гъэшхуэ зыбгъэдэлъ уней лъапсэхэр къызэрагъэпэщын 
 папщIэ зыхуеину щIы. ГурыIуэгъуэ хъуат лIакъуэлIэшэмрэ 
къэралымрэ ябгъэдэлъ щIыхэр ямыгуэшауэ зы реформи и 
пIэ зэримыкIынур. ЕтIуанэ щхьэусыгъуэт къуажэдэсхэр щIэм 
зэрыщышынэр, ахэр зэса псэукIэ-лэжьэкIэм къытекIыну 
зэрыхуэмейр.

Столыпиным жиIэрт: «ЩIы реформэм и ехъулIэныгъэм 
къегъэлагъуэ ар къулыкъущIэхэм къызэрамыгупсысар… 
 МащIэ-мащIэурэ, хэгъэзыхь гуэри хэмылъу езыр-езыру, 
Урысейм зыщаубгъунущ уней мылъкуу щыт лъапсэ жьгъей-
хэмрэ курытхэмрэ. Ар къалэн инщ - ди къэралыгъуэмрэ щэн-
хабзэмрэ я лъэщагъыр къызэбгъэпэщыныр».

АрщхьэкIэ залымыгъэрэ хэгъэзыхьрэ хэмылъу Iуэхур 
зэфIэкIакъым: япэ урыс революцэм и иужьрей илъэс 1907 
гъэм мэкъумэшыщIэхэм Урысейм зыкъыщаIэтащ 2557-рэ, 
реформэм зыщиубгъуа 1910 гъэм а бжыгъэр 6275-м нэсащ. 
Лъы ягъэжащ. Зэвгъапщэт: 1825 гъэм къыщыщIэдзауэ 1905 
гъэр къэсыху политикэ щхьэусыгъуэхэмкIэ цIыхуи 192-рэ 
щхьэпылъэ ящIащ, 1906 - 1911 гъэхэм - 3015-рэ.

Мис аращ, фIы уигу илъми, цIыхур зыхуэмейм епхулIэмэ, 
узыхуишэр. Большевикхэм коллективизацэм и зэманым лей 
зэрахьащ. Ахэр ипэжыпIэкIэ Столыпиным и лъэужьым ири-
кIуащ, арщхьэкIэ, зэрыгурыIуэгъуэщи, езыхэм къабгъэ дэ-
кIыу щIэ гуэрхэри халъхьащ. Дауи, я мурадхэр зэтехуэртэ-
къым.

ЕУЭРИ, зы къуажэ гуэрым зы лIыжьрэ зы 
фызыжьрэ дэст. Фызыжьым и Iыхьлы и бла-
гъэхэр къыкIэлъыкIуэрейт, ауэ лIыжьым и 
благъэ иIэу, и къуэш зэи пщIантIэм къыды-
хьатэкъыми, зы махуэ гуэрым фызыжь цIы-
кIум жиIащ:

- Ей, лIыжь, зы благъэ уиIэкъэ, дунейм 
къытехьэу зыри слъагъуркъым.

- Уэлэхьи, си куэдым, благъибгъу сиIэм, 
 дыкъулейсызыщэщи, сыкIуэфыркъым, - 
жиIащ, езыхэр къулейщи къакIуэркъым.

- НтIэ укIуэнумэ, сэ узгъэхьэзырынщ, - 
жиIащ фызыжьым.

- Уэлэхьи, сыкIуэнтэм!
Еуэри фызыжь цIыкIум хьэлIамибгъу игъэ-

хьэзыращ, мылъкуу яIэр арати, хьэлIамиб-
гъур къэлътмакъым ирилъхьэри: «КIуэ уи 
благъэм я деж», - жиIэри, лIыжьыр гъуэгу 
три гъэуващ.

Зы благъэм дыхьэри, зы хьэлIамэр яри-
тащ, яфIэIэфIу яшхащ къыщытхъуу, зы ды -
щэ кIанэ ин къратащ абы щхьэкIэ. ЕтIуанэрей 
благъэм дыхьэри, зы хьэлIамэ яритащ, зы 
дыщэ кIанэ къратащ. Апхуэдэурэ дыхьэурэ 
хьэлIамибгъур благъибгъум яритащ, дыщэ-
кIанибгъу къратащ.

ДыщэкIанибгъур иIыгъыу къафэу, джэгуу, 
гуфIэу къэкIуэжырт лIыжь цIыкIур. Зы шу 
къы хуэзащ абы:

- Мыр лIо, уи хьэм бажэ къиубыда? - жеIэри 
къоупщI.

- Уэлэхьи, мыпхуэдэурэ си Iуэхур къекIуэ-
кIам, хьэлIамибгъу зэстахэм дыщэкIанибгъу 
къызатауэ сохьым.

- Дызэгъэхъуажэ, - жиIащ
- Сыт къызэптынур? 
- Мы шы-уанэ зэтелъыр узот?
- Уэлэхьи, сыарэзым, къащтэ, - жиIэри, шы-

уанэ зэтелъыр къыIихри дыщэкIанибгъур 
ири тащ.

ЛIыр лъэсу ежьэжащ, дыщэ кIанибгъур 
иIыгъыу. ЛIыжьыр шууэ шэсыжащ.

И гъуэгу техьэжауэ здэкIуэм, зы мэл къи-
лъэфу зылI гуэр къыхуэзащ.

- Зи анэр зышхыжа мэл, уэ бжесIэнур 
сщIэрт сэ, ауэ жысIэ мыхъу, - жиIэрт.

КъэувыIэщ лIыжь цIыкIури еупщIащ:
- ЛIот абы жепIэну къэхъуар, уи гум илъыр?
- ИпэкIэ зы мэл къэсщэхуауэ слъэфырти 

къысхуэкIуэртэкъым, и лъакъуиплIри зэщIи-
гъэкъуауэ: «Укхъуэщ, укхъуэщ!» - жысIэурэ 
сыкъыздэкIуэм, «къэувыIэт» - жиIэри, зыгуэ-
рым сыкъигъэувыIащ.

- ЛIо мы мэлыр зэрыпщIынур?
- Уей, къурмэну сыукIыным!
- НтIэ ар къурмэн хъужынукъым, «кхъуэ» 

тепIуащи, - бэзэрым шэжи щэж, нэгъуэщI 
къэ щэху къызжиIащ. НэгъуэщI къэсщэхуауэ 
сошэ, ауэ мыр гуэрми зыщIегъакъуэ лъа-
къуиплIри, зызегъэлъэф, «жысIэну мыгъуэр 
сщIэрт», щIыжысIэр аращ.

Къеплъщ къеплъри:
- Дызэгъэхъуажэ! - къыжриIащ. - Мы мэлыр 

узот уи шымкIэ?
- Уэлэхьи, сыарэзым, къащтэ, - жиIэщ, шы-

уанэ зэтелъыр иритри, мэлыр къыIихащ.
Мэлыр иIыгъыу къакIуэурэ, зыгуэрым зы 

адакъэ иIыгъыу кърихьэлIащ, ауэрэ зэдэуэр-
шэрурэ лIыжь цIыкIум и Iуэху къызэрекIуэ-
кIар хуэмурэ жриIэжащ.

- НтIэ уи мэлыр къызэт, мы адакъэр узот, - 
къыжриIащ.

- Уэлэхьи, сыарэзым, къащтэ - жиIэри мэ-
лыр адакъэкIэ къихъуэжащ.

Адакъэр къыIихауэ къэкIуэжурэ зылI упщIэ 
пыIэ щхьэрыгъыу къыхуэзащ. Мыдрейр 

 къафэрт, гуфIэрт, уэрэд жиIэрти: «Сыт къып-
щыщIар»? жиIэри къеупщIащ.

- И Iуэхур къызэрекIуэкIар щыжриIэм: 
- Си упщIэ пыIэмкIэ къызэхъуэж уи ада-

къэр, - къыжриIэри, адакъэ гуэрыр ихъуэ-
жащ упщIэ пыIэмкIэ.

Ауэрэ къафэу, джэгуу, гуфIэу къэкIуэжурэ 
псышхуэ гуэрым къикIын хуейти, псы тIэкIу 
ефэну щхьэщыгъуалъхьэри, упщIэ пыIэр 
псым ихьащ. Иджы абдежым шыгуибгъу 
 Бакуу къикIыжу зэхэтт, хьэпшып дыщэгуиб-
гъу къашэрт шы тIурытI щIэщIауэ: «Уа, мы 
лIыжь цIыкIур щIэгуфIэр зэдгъэщIэнщ», - 
жаIэри зыбгъэдашэщ, къеджэри:

- Сыт мыпхуэдизу ущIэгуфIэр, укъыщIэ -
фэр, уэрэд щIыжыпIэр? - жаIэри къеупщIащ.

И Iуэхур зэрыхъуар псори яжриIэжащ.
- НтIэ уи фызым зыри къыбжиIэнукъэ а 

 къомыр жепIэжмэ? 
- Зы цIыкIу къызжиIэнукъым. IэплIэ къыс-

хуищIынущ, къысщыгуфIыкIынущ.
- Алыхьыр сыгъэпцIа, абы зыри къыбжи-

мыIэмэ, мы шыгуибгъум щIэщIа шы тIуры-
тIыр, дыщэрэ мылъкуу илъыр уэттынмэ, - 
жаIэщ, баз зэпихьэхэри, лIыжь цIыкIум я деж 
къэкIуащ.

Фызыжь цIыкIур къыщIэжри:
- Сыту фIыт на, къохъусыж, жиIэри ири-

гъэблагъэжащ. Дауэ ухъуа, сыт уи зэхэзекIуэ, 
уи благъэхэр плъэгъуа?

- Уэлэхьи, слъэгъуам! Уэлэхьи, хьэлIамиб-
гъур яфIэIэфIу яшхам, дыщэкIанибгъу къы-
зытам, - жиIащ.

- А-на, сыту фIыт! Алыхь унэшхуэ едгъэ-
щIынщи, гуащэхэм нэхъыфIыжу сэри зы-
схуэпэнмэ.

- Уэлэхьи, дыщэкIанибгъур шы-уанэ зэ-
телъкIэ схъуэжам сыкъыздэкIуэжым, - жи-
Iащ.

- Алыхь нэхъыфIыжыр пщIам! А шым утесу 
«ЩIау!» - жыпIэу шым уеуэу удэкIыу хэт имы-
лъагъунрэт! Сыту фIы дыдэу пщIа! - 
къыжриIащ.

- Уэлэхьи, а шы-уанэ зэтелъыр мэлкIэ 
 схъуэжам сыкъыздэкIуэжым, - жиIащ.

- А-на гущэ, сыту фIы дыдэт! ДагъэкIэ си 
щхьэцыр цIуужу слъэщIынщ, ар ди ныбэ изу 
тшхынщ, и фэр нэмэзлыкъ тщIынщ, пэжу 
пщIам, - жиIащ аргуэру.

- Уэлэхьи, мэлыр адакъэкIэ схъуэжам - жи-
Iащ.

- Алыхь нэхъыфIыжыр щыпщIар иджым, - 
жиIащ, «УIу, уIу!», - жиIэурэ нэхущым деж 
ада къэр Iуэуэ, абы дыкъыдэтэджу, ар сыту 
фIыщэу пщIа! - къыжриIащ аргуэру.

- Уэлэхьи, сыкъакIуэурэ адакъэр упщIэ пы-
IэкIэ схъуэжам, - жиIащ.

- АIей, гущэ! ЖэщкIэ уи щхьэр мыпIыщIэу 
пщхьэрыгъыу, упщIэ пыIэм нурыр къыщхьэ-
щихыу хужьу жьыщIауэ, сыту фIыщэу пщIа 
ар къурмэн сызыхуэхъун, - жиIащ.

- Уэлэхьи, сыкъыздэкIуэжым псы сефэрэ 
пэт сщхьэрыхури псым ихьам!

- А къурмэн сызыхуэхъун, уи псэ тIэкIур 
къысхуэпхьыжащи сыту фIы, жиIэри, зридз-
ри IэплIэ иришэкIащ.

Мобыхэм ар щалъагъум:
- Алыхьым и цIэкIэ соIуэм, къытфIихьам! 

Тхьэ тIуар дгъэпцIынкъым, - жаIэри, шыхэри, 
дыщэхэри, адрейхэри къратри, еуэри 
ежьэжьахэщ!

Хъыбарыр жызыIэжар Къубэ-Тэбэ щып-
сэуа Къэзан Дзадзу и къуэ Анатолэщ (1927 
гъ.). Щатхыжар 1977 гъэрщ, зытхыжар про-
фессор Гъут Iэдэмщ. Тедзэным хуэзыгъэ-
хьэзырар Гуанэ (Махъсидэ) Аидэщ. 

Урыс педагогикэм и лъаб-
жьэр зыгъэтIылъа Ушин-
ский Константин жиIэ гъащ: 
«Уи бзэр зэи мыу жьыхыж 
бзийм хуэ дэщ». Абы шэч 
хэлъкъым, ауэ а хъугъуэ-
фIыгъуэр пIэ щIэ мы кIын, 
бзэм ехьэлIамэ, пщымы-
гъупщэн папщIэ сыт щIэн 
хуейр? Сыт хэтлъхьэфыну 
абы зиу жьын, къэкIуэну 
 зэманым хэмыкIуэдэжын 
папщIэ? Абы теухуа си гуп-
сысэхэмкIэ сывдэгуэшэ-
нут. 

БЗЭР псэун щхьэкIэ нэ-
хъыщхьэр абы урипсэ лъэ-
нырщ. Адыгэбзэр жьэгу пащ-
хьэхэм дэлъыным и мыза-
къуэу, утыкушхуэхэми къы-
щагъэсэбэпын, жаIам 
къы щымынэжу, ирилэжьэн 
хуейщ. ЦIыхум и бзэращ и 
япэ егъэджакIуэ Iущри, и 
узэщIакIуэри, и дунейр бей 
хуэзыщIри. Уи анэдэлъхуб-
зэм къыхэпхыфынум хуэдиз 
акъыл зы егъэджакIуэми 
къыб бгъэдилъхьэфы ну -
къым. Дунейр къызэ ри-
гъэщI  рэ цIыхум и зы у зэ-
щIыныгъэр къыще жьэр къы-
далъхуа бзэращ - анэм и бзэ-
ращ.

Уи бзэр пхъумэныр, ар нэхъ 
къулей пщIыныр, абы зеб-
гъэужьыныр, шэрыуэу дэнэ 
дежи къыщыбгъэ сэбэпыныр 
уи щхьэ закъуэ Iуэхукъым, 
атIэ лъэпкъ, къэрал Iуэхущ.

Лъэпкъым и лъэпкъыцIэр 
щыфIэкIуэдыр и бзэр IэщIэ-
хуа нэужьщ, абы щыгъуэм 
деж къэралри зы лъэпкъкIэ 
нэхъ къулейсыз мэхъу. Ап-
хуэдэ къэхъуащ Урыс-Кавказ 
зауэм и зэранкIэ. Зэман 
 гу щIэгъуншэм IэщIэ кIуэ дащ 
илъэс мин зыбжанэ зи ныбжь 
бгырыс лъэпкъ мащIэм щыщ 
убыххэр.

Хьэкъыу пхыкIауэ дэтхэнэ 
зы цIыхуми и фIэщ хъун 
 хуейщ бзэр кIуэдыныр зэ-
рыгузэвэгъуэшхуэр. И бзэр 
псэухукIэщ лъэпкъри зэ-
рыпсэур, зи бзэр зыIуры мы-
лъыж лъэпкъыр езыри щы-
Iэжкъым.

Анэдэлъхубзэм
теухуа гупсысэхэр

Адрей лъэпкъ мащIэхэми 
хуэдэу, адыгэхэми къалэ-
нышхуэ къытпэщытщ ди 
анэдэлъхубзэр тхъумэжын, 
убыххэм я бзэм и  махуэр 
къытхуэмыкIуэн  папщIэ. Но-
бэ дэ пхытшыну лъагъуэм 
куэдкIэ елъытащ ди щIэблэр 
пщэдей зытеувэну гъуэгур, 
ди бзэм елъы тауэ дэ длэ-
жьырщ абы хэм гъуазэу яIэ-
нур.

Къыхэгъэщыпхъэщ ди 
адыгэбзэр зэрыдахэр, зэ-
рылантIэр, зэрыкупщIа фIэр. 
АдыгэбзэкIэ жыпIам къы зэ-
щIикъуэ псор нэгъуэ щIыбзэ-
кIэ нэгъэсауэ зэб дзэкIыныр 
икъукIэ гугъущ. 

ЩыIэщ адыгэбзэ зымы-
щIэххэу адыгэу зызыбжыж 
куэд. Абыхэм зеплъыта нэ-
ужьщ, адыгэбзэр пщIэ ныр 
зэрынасыпышхуэр къы щыб-
гурыIуэр.

Унагъуэм адыгэбзэр илъ-
мэ, абыкIэ зэпсэлъэныр хаб-
зэу къыщекIуэкIмэ, сабийм 
адыгэбзэ къимыщтэнур, абы 
и щэхухэр  къащIэу я бзэр 
 хуэкъута мыхъункIэ Iэмал 
иIэкъым. Аращ и «IункIыбзэ-
Iухыр» бзэ гуэр зэбгъэ щIэ-
ным.

«Узэгугъур къогугъуж», же-
Iэ адыгэ псалъэжьым, аращ 
анэдэлъхубзэри - уегугъумэ, 
урилажьэмэ, тэ мэму уху-
щытмэ, абы зиужьынущ, нэ-
хъри ефIэкIуэнущ, нэхъ 
 къулей, шэрыуэ хъунущ.

Ди зэманым цIыхухэм жа-
Iэу зэхыбох: «Адыгэбзэр 
 къулейсызщ, къарууншэщ, 
ар бджыуэ зэман щIэбгъэ-
кIуэдын щыIэкъым, ар дэ 
къытхуэсэбэпынукъым». 

Анэ дэлъхубзэр къэ мысэ-
бэпыну, абы и зыужьы ны-
гъэм мыхьэнэ имыIэу къэ-
зылъытэхэр цIыху  «къулейуэ» 
жыпIэфынукъым. Бзэр къу-
лейкъым икIи къулейсыз-
къым, ар фIырэ IейкIэ зэха-
гъэжыркъым. Зыхуейр псори 
еп хьэлIэмэ, зыужьыныгъэш-
хуэ зымыгъуэтын бзэи щы-
Iэкъым. Псори зэлъытар 
ирипсалъэм хуищI пщIэращ, 
гугъу зыдригъэхьу и бзэр 
зэрызригъащIэращ. 

Адыгэбзэр хъумэнымкIэ, 
абы зегъэужьынымкIэ къа-
лэнышхуэ зи пщэ къы дэ-
хуэхэм ящыщщ ди лъэпкъ 
щэнхабзэри. Уи бзэм пщIэ 
зэры хуэп щIы жыр абыкIэ уи 
лъэпкъ хабзэхэр, щэнхабзэр 
зэрызепхьэр зылъагъу щIэб-
лэр хущIэкъунущ уэ къызэ-
рыбдэплъеиным. Ап хуэдэу 
щыщыткIэ, а Iуэхум гулъы-
тэшхуэ щыхуэщIыпхъэщ са-
бий гъэсапIэхэм, пэщIэдзэ 
классхэм, класс нэхъыжь-
хэм, еджапIэ нэхъыщхьэ -
хэм. ЩIэблэм нэхъыфIу 
 къищтэр жепIэракъым, еб-
гъэлъагъурщ. И бзэр фIыуэ 
илъагъуным, ар иджыным 
гукъыдэж хуиIэн папщIэ, са-
бийхэми студентхэми я нэгу 
щIэгъэкIын хуейщ къы-
далъхуа бзэм лъэпкъым, 
къэралым я пащхьэм щиIэ 
пщIэр. А псор зымыгъэза-
щIэм и лъэпкъыр зытес 
 къудамэр  и IэкIэ пиупщIыжу 
аращи, апхуэдэ Iуэху бгъэ-
дыхьэ кIэм узыхуишэнур 
насы пыншагъэщ. Ды хуэв-
гъэ сакъ ди анэдэлъхубзэм. 

ЛIЫГУАЩIЭ  Зарянэ. 

ЗэгурыIуэрщ  зи  насыпыр
Урысейм пенсэ реформэр 

щокIуэкI. Ар щиухынур зи 
ныбжьыр илъэс 65-м ит 
лIыжьыр е 60-м нэса фы-
зыжьыр къэралым ахъшэ 
къриту тIысыжыну щыхуи-
тыну 2028 гъэрщ. Фигу къэд-
гъэкIыжынщи, 2025 гъэм 
пенсэ хуагъэувы нущ илъэс 
63-рэ къэзыгъэ щIа цIы-
хухъухэмрэ илъэс 58-рэ 
зэрыхъуар зыгъэ лъапIэ цIы-
хубзхэмрэ. Ар щхьэкIэ зан-
щIэу упщIэ къыкъуокI: аб-
деж къы щыу выIэну пIэрэ?

ЗЫДЭПЛЪЕИН щыIэщ: пса-
лъэм папщIэ, Данием му рад 
ищIащ цIыхухэр пенсэм щы-
кIуэ ныбжьыр илъэс 70-м ни-
гъэсыну. Пэжу, зэуэкъым, атIэ 
2040 гъэм ирихьэлIэущ, ап-
щIондэху, зэрыжаIэщи, е зи 
щIыхуэ птелъыр лIэнщ е 
шыдыр лIэнщ… Абы къегъэ-
лъагъуэ мы Iуэхур псынщIэу 
зэре мы кIуэкIыр икIи ар лъэ-
хъэнэ кIыхькIэрэ зэрызыпыу-
дар. Абы къыхэкIыу нобэ псэу 
 нэхъыжь куэдым ар къа-
жьэхэуэнукъым.

Пенсэ ныбжьым хэгъэ-
хъуэныр дуней псом хабзэу 
къыщокIуэкI. Ар япэу зэпхари 
къэралым цIыхуу къы щалъ-
хур зыхуэдизырщ. Нэхъыбэ 
къыщалъхумэ, пенсэ зратым 
телажьэ цIыхухэр нэ хъыбэщ, 
а щхьэусыгъуэм къыхэкIыуи, 
пенсэм щагъа кIуэ ныбжьыр 
къаIэтыркъым. Ауэ дунейм 
къыте хьэхэм я бжыгъэм кIэ-
рыху мэ, зи гугъу тщIы Iуэ хур 
фIэ кIыпIэ имыIэу къыкъуокI.

Апхуэдэ дыдэу къыщалъы-
тэ цIыхур ику иту зэ рыпсэу 
илъэс бжыгъэри:  гъащIэр 
 нэхъ кIыхьыхукIэ, пенсэм ща-
гъакIуэ ныбжьым зеIэт. Мис а 

Езы «хэхъуэ» псалъэр Iейкъым. 
Псом хуэмыдэу сабийуэ къалъху -
хэм я бжыгъэм е лэжьапщIэхэм 
ехьэ лIауэ. Ауэ щыIэщ абы зыкIи ды-
щыхуэмей. Къапщтэмэ, зыри щы-
гуфIыкIакъым (дэ зи гугъу тщIыр 
къэзыгъэ сэбэпхэрщ) мы гъэм ба-
дзэ уэгъуэм и 1-м электрокъарум и 
уасэм зэуэ процент 12,6-кIэ(!) зэ-
рызиIэтам. Абы и къыщыувыIэну-
къым - зы илъэс дэкIмэ, аргуэру 
про центи 9,3-кIэ драгъэ кIуеину ды-
къагъэгугъэ икIи жаIар зэрагъэ-
пэжынум шэч къытетхьэркъым.

ЦIЫХУМ а и къэхутэныгъэ телъы-
джэм иIэ мыхьэнэр зэрыгъунап-
къэншэр къэп лъы тэмэ, гурыIуэгъуэщ 
а Iуэхур ди гъащIэм хуабжьу къы зэ-
рыжьэхэуэнур: хьэп шып хэмрэ Iуэху-
тхьэбзэхэмрэ я уасэхэм нэхъ иныжу 
хэ хъуэнущ, инфляцэр ириху жьэнущ, 
нэгъуэщI гугъуехь, зэIумыбзыныгъэ 
куэд къишэнущ.

Ток къызэрыгуэкIыр нэхъ лъапIэ 
зэрыхъунур пасэу хэIущIыIу ящIами, 
куэдыр абы хуэмыхьэзыру къы-
щIэкIащ. Псом япэу, дауи, хэхъуэ ма -
щIэ фIэкIа зыIэрымыхьэхэр-цIыху хэ-
ри щIыналъэхэри.  Абы щыгъуэми, 
Урысейр ящыщщ электрокъару куэд 
къыщалэжь къэралхэм. Махуэ къэс 
дыкъоджэ гидроэлектростанцыщIэ-
хэр зэраухуэм теухуа хъыбархэм. АтIэ 
сыт къызыхэкIар абыхэм я уасэм 
 бжыгъэ зэгуэткIэ (статистикэм инф-
ляцэр здынэсам теухуауэ къытхуи-
Iуатэм нэхъ рэ нэхъыбэкIэ) драгъэуеи-
ныр?

Щхьэусыгъуэ зэмылIэу жьыгъуэхэр 
ящI. Япэу къыдрагъэжейхэм ящыщщ 
псэу пIэ-коммунальнэ хозяйст вэ хэм 
лэжьакIуэхэр къазэре мэ щIэкIыр, 
иужь илъэсхэм абы хэм я улахуэхэм 
хуэдитIкIэ зэрыхагъэхъуар, кIапсэ хэр, 
нэгъуэщI Iэмэпсымэхэр зэрыкхъахэм 

и зэранкIэ токым и процент 30-р зэра-
фIэ кIуэдыр, электрокъарур зэ ры зэ-
хадыгъуэр. Иджы а псори цIыху 
цIыкIум и фэмкIэ ирагъэкъужыну я 
мурадщ…

Мыпхуэдэхэм деж, дигу иримыхьу 
хэлъа псори тщо гъупщэжри, фIыкIэ 
дигу къокIыж Совет Союзыр. Абы 
 щыгъуэм электрокъарум и уасэр зы-
ми къытехьэлъэртэкъым, унагъуэ 
Iуэху тхьэбзэ псоми текIуадэр и хэ-
хъуэм и про центи 4-5-м къызэфIи-
гъэкIырт. Иджы кIуэ пэтми, нэхъ куууэ 
ди жыпым къоIэбэ. Я мы гъуагъэ псо-
ри, ипэIуэкIэ зэ ры щыжытIащи, дэ 
къыттрагъащIэ.

ЯщI щхьэусыгъуэхэри, уеб лэмэ, те-
лъыджэщ. Псалъэм и хьэтыркIэ, то-
кым и уасэр инфляцэм тежыныр къы-
зы хэкIам УФ-м и Сату-про мыш леннэ 
палатэм- «олигархэм я профсоюзкIэ» 
зэджэм - щыжаIэ: инфляцэр нэхъ 

 лъагэщ, къэрал статистикэм къигъэ-
лъагъуэм нэхърэ.

Америкэр къызэIуаха хуэ дэ… Ду-
нейм зы къэрали тет къым и цIыху хэм 
статистикэм къитхэр щафIэкъабылу. 
Мис а США дыдэм и цIы хуипщI къэс 
бгъум къыщыбжаIэнущ властхэм 
бжы гъэхэр ягъэщIэращIэу, Iуэхум и 
щытыкIэ дыдэр къамыIуатэу. Ар-
щхьэкIэ нэгъуэщI къэбжыкIэ щыIэ-
къыми, псоми къыщагъэсэбэпри, 
Iуэху хэр щызэрахьэкIэ - улахуэхэми 
пен сэхэми щыхагъахъуэкIэ - зытра-
щIыхьри статистикэм къитахэрщ.

ЛэжьакIуэхэр, псом хуэмыдэу IэщIа-
гъэлIхэр, зэраримыкъур къэралым и 
экономикэм и IэнатIэхэм я нэхъыбэр 
зыхэхуа гугъуехьщ, я зэхуэдэ узщ, ар 
зытещIари электроэнергетикэм и за-

къуэкъым. Ауэ кIапсэхэри Iэмэ псы-
мэхэри Iисраф зэрыхъуамкIи, абы и 
зэранкIэ токым и процент 30-р 
зэрафIэкIуэдым теухуауэ жаIахэмкIи 
дыарэзыщ. КъызыхэкIари белджы-
лыщ: ахэр зэхъуэкIыным, егъэ фIэ кIуэ-
ным и чэзум елIэлIакъым, СССР-м 
къыщIэнахэр зэзыпхъуахэр зэгугъуар 
абыхэм Iэмал зэриIэкIэ трагъэкIуадэ 
щымыIэу мылъку нэхъыбэ къызэ-
рыщIахынырщ. Жьы мыхъу щыIэ-
къым…

Электрокъарур зэхэдыгъуэн щы-
щIадзари нобэкъым. Ари къыдагъэ-
щта псэукIэщIэм къытхуихьа «хаб-
зэхэм» ящыщщ. ГъэщIэгъуэнщ ари 
уасэхэр драгъэкIуеин папщIэ ящI 
щхьэусыгъуэхэм зыгуэрхэм зэрыха-
гъэхьэ къудейри. Электроэнергети -
кэр мылъку куэд щызралъэфалIэ 
 IэнатIэхэм зэрахыхьэрэ куэд щIащ. 
Мыбы хотхъыкIхэр, щызекIуэ зэIу-
мыбзыныгъэхэр къагъэсэбэпурэ. Жы-
IэдаIуэ цIыху къызэрыгуэкIхэри щIы-
хилъэфэн щыIэтэкъым.

Дэ, нэхъыжьхэм, дощIэж уэрамым 
тет пкъо къэс уэздыгъэхэр фIэдзауэ, 
жэщри махуэм хуэдэу нэхуу щыщыта 
зэманыр. Къалэхэм я гугъу тщIын-
къыми, къуажэ нэхъ пхыдзахэр щIы-
махуэ зэманми щыщIэртэкъым элект-
рокъару. Иджыри жытIэфынукъым 
мы IэнатIэм пэрытхэр хуэмыхуу, я къа-
лэнхэр Iэпэдэгъэлэл ящIу. АрщхьэкIэ 
апхуэдэурэ екIуэкIмэ, мыгувэу ды хуэ-
кIуэжыну къыщIэкIынущ шэху уэзды-
гъэм. Куэдым яхузэфIэкIынукъым 
электрокъарумрэ газымрэ я уасэхэр. 
Иужьрейм и уасэри, «ягъэува» хабзэм 
тету хэхъуащ бадзэуэгъуэм и 1-м. Ауэ, 
десэжащи, и гугъу тщIыххэркъым. 
Токри абы и лъэужь иримыкIуэу пIэ-
рэ?

Дание дыдэм цIцыхухъухэр 
ику иту илъэс 82-м нэблагъэ 
мэпсэу, цIы хубзхэр 83-м 
щыщIегъу. Ди деж а бжыгъэр 
2023 гъэм ику иту зэрыщы-
хъуар илъэс 73,4-рэщ (цIы-
хухъухэм - илъэс 69-рэ, цIы-
хубзхэм илъс 78,9-рэ - ди 
тхыдэм зэи нэхъапэм къы-
щымы хъуа бжы гъэ лъагэ-
хэщ). Сабийуэ къалъхур зы-
хуэ ди зым кIи Даниер ди япэ 
итщ - зы цIыхубз къэс хуэзэу 
1,67-рэ, ауэ, зэрытлъагъущи, 
ари пщалъэм пэжыжьэщ. Ди 
деж, а бжыгъэр зэрыщы хъур 
1,47-рэщ.

Зыгуэрхэр щIэупщIэнщ:         
сыт дэ Даниер къызэрыт-
пыщIар? Щхьэ зедгъэпщэн 
хуей? Зедгъапщэми и гъуэ-
джэкъым. ЗэкIэлъыкIуэу 
илъэс зыбжанэ хъуауэ Да-
нием щыпсэухэр дунейм щы-
нэхъ насыпыфIэ дыдэу къа-
лъытэ, зи экономикэм лъэ щу 
зиужьа къэралщ. Пэжщ, щIы-
гъужын хуейщ Евросоюзым, 
НАТО-м жы джэру зэрыхэ тыр. 
ИкIи, гъэ щIэгъуэныращи, 
абы рэ Урысеймрэ зэгуэр 
занщIэу зэ пэщIэувауэ е зэ зэ-
уауэ тхыдэм имыщIэжми, ди 
жагъуэ гъухэм, псом хуэмыдэу 
Ук раинэм ехьэлIа къаугъэр 
къэхъея иужькIэ яхыхьащ. 
ЗэкIэ дигу къыщIэдгъэкIари 
абы пенсэ ныбжьыр илъэс         
70-м нихусуну зэрыхуейр зэ-
рыжиIа къудейрщ.

ЕС-р, къапщтэмэ, а зэгу-
хьэныгъэм мы зэманым ику 
иту пенсэ ныбжьыр илъэс 
64,7-м щынос. А бжыгъэр 
щынэхъ лъагэщ Ищхъэрэ Ев-
ропэм. ЦIыхухъухэри цIы-
хубзхэри щызэхуэдэу, Дани-
ем, Норвегием, Исландием 
илъэс - 67-м пенсэ щыхуа-

гъэув. Щынэхъ цIыкIу дыдэр 
Грециерщ, Люксембургырщ, 
Словениерщ - илъэс 62-м. Ав-
стриеми Польшэми цIыху хэр 
мы ла жьэу щагъэтIысыж я 
ныбжьыр илъэс 60-м нэсауэ. 
ЗэрыхуагъэфащэмкIэ, 2060 
гъэм ирихьэлIэу европейхэр 
пенсэм кIуэнущ илъэс 70 
 ныбжьым иту икIи, мы хьэ-
нэшхуэ зиIэр аращи, я лэ-
жьапщIэу щытам и процент 
60  нэхърэ мынэхъ мащIэр я 
жып илъу. Ди деж щаIэры -
хьэу щыта хэхъуэм и Iыхьэ 
щанэри къащы Iэры хьэ жыр-
къым.

Уегупсыс зэрыхъунумкIэ, 
къахуэнэжыр, пенсэм кIуа ми, 
лэжьэнырщ. АрщхьэкIэ уры-
сейхэр хущIэкъуркъым за-
гъэпIийуэ лэжьапIэ Iутыну. 
Къапщтэмэ, нэгъабэ лэ жьар 
пенсионер псоми я процент 
20-м нэблагъэрщ (цIыху мел-
уани 8,2-рэ). Евросоюзым 
щынэхъ мащIэжщ - процент 
13. Жьы кIэ фэкIэ лэжьакIуэ -
хэр щы нэхъ мащIэ дыдэщ 
Румыниемрэ (процент 1,7-рэ) 
Грециемрэ (проценти 4,2-рэ). 
Лэжьыгъэм нэхъ щыхуопаб-
гъэ При балтикэм: Эстонием - 
процент 54,9-рэ, Латвием 
 процент 44.2-рэ. Литвам про-
цент 43,7-рэ. Ар Евро сою-
зырщ.

США-м щагъэувагъэххэ-
къым цIыхур къэралым пенсэ 
щигъакIуэ ныбжь. Ауэ абы 
щолажьэ илъэс 65-м щIигъуа-
хэм я процент 23-р. Пэжщ, а 
илъэс бжыгъэм нэса иужь 
американхэр хагъэхьэ зи 
 ныбжь хэкIуэтахэу медицинэ 
Iуэху тхьэбзэхэр зыхуащIэхэм, 
хущхъуэхэр пщIэншэу къыIа-
хынымкIэ хуитыныгъэ зи-
Iэхэм. Илъэс 67-рэ ирикъуа-
мэ, соцстра хованэм и хабзэм 
щIагъэувэ.

Аращи, пхузэфIэкIыху, уи 
къару дэхуэху улажьэмэ 
 нэхъыфIщ. Хуей-хуэмейми, 
цIыху хэр мылажьэу щы-
мыхъу щытыкIэ иувэнущ. Мы 
зэманым фэ теткъым са-
бийуэ къалъхухэм я бжыгъэр 
псын щIэу къыдэкIуеи жыну. 
Абы щыгъуэми, хуэмурэ 
цIыху  гъащIэр нэхъ кIыхь 
 мэхъу. Пенсэ фондхэм я хэ-
хъуэхэм хощI. Аращи, иджы-
рей пенсэ реформэр иуха 
иужь лъабжьэ псори диIэу 
хуэдгъэфащэ хъунущ абы 
къыпащэнкIэ зэрыхъунур. 
Ауэ ар зэхьэлIар пенсэм кIуэ-
мэ тIысыжыну зызыгъэ хьэ-
зырхэрщ, абыхэм къа кIэ-
лъыкIуэнухэрщ.

ЦIыхубзым и ныбжьыр илъэс 60-м щхьэ-
дэха нэужь фIыгъуэмрэ дахагъэмрэ къа-
теункIыфIэ фи гугъэмэ, фыкъопцIэ! 
Куэдым я хьэмтетыгъуэр абдежырщ къы-
щы  щIидзэр: къуэрылъху-пхъурылъхухэр 
къэжэпхъащи, я щхьэ Iуэху зэрахуэж, унэ-
гуащэ къалэнхэр нэхъ мащIэ мэхъури, 
нэхъа пэIуэкIэ зыщIэхъуэпсу щыта зыгъэп-
сэ хукIэм и фIыгъуэ псори зыхащIэну зэ-
ман къахудохуэ.  Акъылэгъухэр, ныбжьэ-
гъущIэхэр ща гъуэ т ынущ гугъэпсэху зэ-
хуэс хэр щекIуэкI «ФIы гъуэ ныбжь» клу-
бым, Дудар Заремэ къызэригъэпэщам. 
Клу бым теухуауэ нэхъыбэ къэт щIэ ну зы-
хуэдгъэзащ езы Заремэ. 

- «ФIыгъуэ ныбжьыр» илъэс дапщэра 
щы щIи дзэр, Заремэ? 

- Ар бзылъхугъэр къызыхэкIа, зыхэс уна-
гъуэм, зыбгъэдэсым, и дуней тетыкIэм елъы-
тащи, бжыгъэ гуэри къыпхуиIуэнукъым. Си 
щхьэкIэ, сынасыпыфIэу дунейм сыкъыте-
хьауэ къыщIэкIынщ, си гъащIэр фIыгъуэ 
ныб жьу сохь. ИкIи сыхущIокъу зы махуэм нэ-
хърэ адрейр нэхъыфI зэрысщIыным, гъа-
щIэм гу зэрыщысхуэным. Аращ адрей цIы-
хубз хэри гушхуэу, гуфIэу, я гур хэхъуэу псэу-
мэ сфIэфIу мы клубыр къыщIызэзгъэпэща-
ри. 

- Кино мыхъумэ, нэгъуэщI щIыпIэ сыщ-
рихьэлIакъым икIи ди щIыналъэм апхуэдэ 
клуб нэхъапэм щыIауэ зэи зэхэсхакъым. 
Ар къызэбгъэпэщыным щхьэусыгъуэ хуэ-
хъуам, къекIуалIэ бзылъхугъэхэм, щыф-
щIэм утезгъэпсэлъыхьынут.

- Иужьрей илъэс 30-р хамэ къэралхэмрэ 
УрысеймкIэ щысхьащ. Седжащ, сылэжьащ, 
зызужьащ, IэщIагъэ зэмылIэужьыгъуэхэр 
зэз гъэгъуэтащ. Ауэ дэнэ сыкъыщыщIидза-
ми, сызэрыцIыкIурэ сыкъофэ. Апхуэдэу, 
Къэ бэрдей-Балъкъэрым и къэфакIуэ зэ хуэ-
мы дэхэм сахэту дунейм и щIэлъэныкъуэм 
сыщыIауэ жыпIэ хъунущ. Кавказ лъэпкъхэм, 
алыджхэм, Латин Америкэм я къафэхэр… 
Псори сощIэ. Си ныбжь нэсу къэфакIуэ гуп-
хэм сакъыщыхэкIыжам, 90 гъэхэм, Москва 
сы щыпсэурт. А лъэхъэнэ дыдэм къалащхьэм 
щыIэ Адыгэ Хасэм къэфакIуэ гуп къызэра-
гъэпэщын хуей щыхъум, къызэлъэIуащ са-
бийхэм, ныбжьыщIэхэм садэлэжьэну, згъэ-
сэну. АтIэ иджыпсту апхуэдиз щытхъу зиIэ, 
зи цIэр лъагэу зыгъэIуа, Москва щыIэ ди 
 къэфакIуэ гупым япэ гъэсакIуэу иIар сэращ. 
Хэкум къыщызгъэзэжам си Iэпкълъэпкъыр 
къызэныкъуэкъурт сыкъэфэну сыхуейуэ. 
Плъ а гъурэ, уи гъащIэм и зэхуэдитIыр къа-
фэм щептам деж, Iэпкълъэпкъыр абы ще -
са кIэ, зэуэ укъызэтеувыIэжыфыркъым. Унэм 
ущIэ су, гъуджэм укIэрыту укъафэу сощIри, 
абыкIэ «уи псыхуэлIэр икIыркъым». Ауэрэ зэ-
маныфI кIуащ. Уз зэрыцIалэр къежьэу илъэс 
зыбжанэкIэ уэрамым хуиту дыкъы дэмы-
хьэфу унэм дыщыщIэсар сигу къэзгъэ кIы-
жых хэну сыхуейкъым. Ар зэфIэкIри, къэзу-
лъэпхъэщу щIэздзащ… Пэжщ, сабийхэм, 
ныбжьыщIэхэм, щIалэгъуалэм папщIэ къэ-
факIуэ бжыгъэншэхэр диIэщ, ауэ нэхъ бали-

гъыпIэ итхэм, хъуапсэу зи гъащIэр зыхьахэм, 
укIытэу унэм щIэсхэм папщIэ зыри щыIэтэ-
къым. Ауэ щыхъум, апхуэдэ япэ клубыр сэ 
къызэзгъэпэщыну си пщэ дэслъхьэжащ. 

- СызэрыщыгъуазэмкIэ, Заремэ, усурэ-
тыщIщ, удизайнерщ, укъэфакIуэщ. А псо-
ри зэдэпхьыну къалэнышхуэIуэ хъуркъэ?

- СхужыIэнукъым мы клубыр къыщызэзгъэ-
пэ щым къызэхьэлъэкIауэ, си зэманымрэ 
 къарумрэ ихьауэ. Уеблэмэ гупсэхугъуэ щызо-
гъуэт. Акъылэгъу, ныбжьэгъу зэрыщыбгъуэ-
тым къищынэмыщIауэ, къафэр - узынша-
гъэщ. Дызэрыщыгъуазэщи, лэжьапIэ Iумы-
тыж, цIыхум яхэмыхьэж, «и ныбжь нэсу, 
 тIы сыжам» и лъэр зэщIонэ, абы уз зэ  мы-
лIэужьыгъуэхэр кърегъаблэ. Ди клубым 
некIуалIэхэр къощIэрэщIэж, ныбжьым къы-
дэкIуатэ гуныкъуэгъуэхэр езыр-езыру лъэны-
къуэ кIэ йокIуэтэкIыж. Узыншагъэр егъэ фIэ-
кIуэным хуэгъэзауэ къэфакIуэ гупу ды къе-
жьа ми, къабзэу, дахэу, шэщIауэ псэлъэным-
кIэ садэлажьэу, италяныбзэр сIурылъти, ар 
зыджыну хуейхэми езгъащIэу, щIэздзащ. 
Ауэ, плъагъурэ, щыIэщ щхьэхыр къызыте-
кIуэ. Италяныбзэр лъэныкъуэ езыгъэзаи 
къа хэкIащ си хъыджэбзхэм. 

- Си унэгуащэ къалэнхэм срокъу, жы-
зыIаи къахэкIыжа хъунщ?!

- Апхуэдэу гупсысэхэри щыIэщ. Ауэ уна-
гъуэ Iуэхум, уеблэмэ махуэм лъэбакъуэ ми-
ни 10 пчын хуейуэ иджы жаIэ зэрыхъуам 
къып хуащIэнукъым къафэм къыпхуищIэр. 
Ахэр зэ хуэбгъадэ хъуххэнукъым… Сыту жы-
пIэмэ, пхъэнкIэн, лъэсэн, тхьэщIэн, жьыщIэн, 
ету тедзэныр махуэ къэс къытебгъэзэжурэ 
пщIэ Iуэхущ, уезыгъэзэшщ. Дэ лъэпкъ зэ-
мылIэужьыгъуэхэм я къафэхэр зыдогъащIэ, 
ди тхыр захуэу доIыгъ, ди лъэр щIокI. Абы 
уегъэгуп сысэ, уи гукъыдэжми здеIэт, уегъэ-
гуфIэ. 

«Мыпхуэдэ зэгухьэныгъэ щыIэщ», - жаIэу, 
фIы защIэкIэ тепсэлъыхьу зэхэсхати, сыте-
гушхуащ. Къафэм и закъуэкъым, бзэхэр зы-
догъащIэ, гъэлъэгъуэныгъэхэм докIуэ, зэ-
щIы гъуу зыдогъэпсэху. Дауи, клубым кIуэн 
щIэздзэмэ, си махуэр зэрызгъакIуэм зи-
хъуэжынути, си щхьэгъусэм сечэнджэщащ, 
Iуэхум щызгъэгъуэзащ икIи хуит сыкъищIащ. 
Си щIалэгъуэм атлетикэ псынщIэм сыхэтат, 
иджыри лэжьапIэ сыIутт, ауэ ныбжьыр 
щыкIуатэкIэ, жьыгъэр къыстегушхуэну пIэрэ, 
зэуэ си щхьэм лэжьэн щигъэтыну пIэрэ, жы-
пIэу уогузавэ… Мис абыкIэ сэбэпышхуэщ 
клу быр. Хуабжьу сигу ирохь. Ипэхэм мащIэу 
къыстехьэлъэрт, сешырт, ауэ иджыпсту            
Iэпкълъэпкъыр есэжащ, сыжыджэрщ, жы-
пIэ нуракъэ, сылъэтэным хуэдэщ», - жеIэ 
клубым хэт Шаранинэ Светланэ. 

«ФIыгъуэ ныбжь» клубыр илъэситI зэрыри-
къум ирихьэлIэу, мыгувэу гъэлъэгъуэныгъэ 
екIуэкIынущ, Дударым зэрыжиIэмкIэ. Ар За-
ремэ къыхузэзыгъэпэщыр модельер Сэ-         
ралъп Мадинэрэ Налшык ЗАГС-м и унафэщI 
Шэру Валентинэрэщ. 

ФЫРЭ  Анфисэ. 

Республикэм и медицинэ 
IуэхущIапIэхэр къэгъэ щIэ-
рэ щIэжыным теухуа лэ-
жьы  гъэхэр щIэгъэхуэб-
жьауэ щIы налъэм щокIуэкI. 
Ахэр ягъэзащIэ лъэпкъ про-
ектхэм хыхьэ щIыналъэ про-
граммэхэм япкъ иткIэ.

АПХУЭДЭУ «ЦIыхухэм япэ 
дэIэпыкъуныгъэ щрат меди-
цинэ IуэхущIапIэхэр къэгъэ-
щIэрэщIэжын» щIыналъэ 
программэмкIэ сыт и лъэны-
къуэкIи зыхуей хуэзэу зэра-
гъэпэщыжхэм ящыщщ Шэ-
джэм район сымаджэ щымрэ 
Яныкъуей жылэм дэт амбула-
торэмрэ. 

Иужьрей илъэс 45-м къриу-
быдэу иджы япэу зэгъэ пэ-
щыжыныгъэхэр щрагъэ кIуэ-
кIыу аращ Шэджэм район 
 сымаджэщым. Лэжьыгъэр 
мы илъэсым ирагъэжьащ. 
Мы зэманым ирихьэлIэу            
Iуэ хущIапIэм и кIуэцIым и 
щы тыкIэм зэхъуэкIыныгъэхэр 
ира  гъэгъуэтащ, иджы унэ 
щIы быр зехьэным, унащхьэр, 
инженер коммуникацэхэр 

Мэзкуу къалэм къикIыу хъыбар гуапэ 
иджыблагъэ къы тIэрыхьащ: УФ-м и къа-
лащхьэм дэт «ВЭБ Арена» спорт ком-
плексым щекIуэкIа, Урысей Федерацэм 
бэнэкIэ хуитымкIэ и чемпионатым домбе-
якъ медаль къыщихьащ Къэбэрдей-Балъ-

НаркотикхэкIхэр 
зэбригъэхырт

Мы гъэм мэкъуауэгъуэм и 
20-м къэлъыхъуэныгъэхэр 
ирагъэкIуэкIыу, КъБР-м 
щыIэ МВД-м Наркотикхэр 
зэ рызэбграгъэхым кIэ лъып-
лъынымкIэ и управленэм и 
лэжьакIуэхэм Налшык 2-нэ 
Таман дивизэм и уэрамым 
гъэтIылъыгъэ щэхур къы-
щищтэу яубыдащ нэхъапэм 
суд зытращIыхьа, илъэс 27-
рэ зи ныбжь, Лэскэн рай-
оным щыпсэур. 

ОПЕРАТИВНИКХЭМ щIы-
пIэм къыщагъуэтащ пкъы-
гъуэ щащэ гъуабжэ зэрылъ 
зэкIуэ цIышыхьа. 

Экспертизэм къызэригъэ-
лъэгъуамкIэ, къытрахар 
 грамм 37,70-рэ мэхъу, нарко-

Ди  псэлъэгъухэр

ФIыгъуэ ныбжь

УзыншагъэЗэпэщ ящI

 зэхъуэкIыным иужь итщ. Не-
врологие къудамэр сыма-
джэщым и пщIантIэм дэт, 
 тIууэ зэтет корпусым хэту щы-
тати, иджы ар зэгъэпэ щы-
жыныгъэхэр щрагъэкIуэкIа 
унэм къагъэIэпхъуэжынущ. 

Абы Iэмал къаритынущ 
иджы рей IэмэпсымэхэмкIэ 
узэда диагностикэ пэшхэр 
къызэрагъэпэщыну. Къищы-
нэ мыщIауэ, IуэхущIапIэм и 
лифтыр зэрахъуэкIынущ, сы-
маджэхэр япэу зрашалIэ къу-

дамэм «ДэIэпыкъуэгъу псын-
щIэм» и машинэр тыншу 
екIуэ лIэн папщIэ, абы и бгъэ-
ды хьэпIэри къагъэщIэ рэ щIэ-
жынущ. Лэжьыгъэхэр мы 
гъэм и кIэ пщIондэ яухыну я 
мурадщ.

Яныкъуей къуажэм дэт 
 амбулаторэм щрагъэкIуэкI 
зэ гъэпэщыжыныгъэхэр и 
кIэм ноблагъэ. 1968 гъэм 
яухуа унэр кхъахэ хъуат, ме-
ди цинэм и иджырей жып  -
хъэ хэм изагъэртэкъым, ар 
къэгъэщIэрэщIэжыным теу-
хуауэ иужьрейуэ лэжьыгъэ 
щрагъэкIуэкIар илъэс 50 
ипэкIэт. 

IуэхущIапIэм и унэ щIыбхэр 
зэ пэщ ящIакIэщ, щхьэгъубжэ-
хэр, унащхьэр зэрахъуэ кIащ, 
псыр, хуабэр, токыр зэре-
кIуалIэ бжьамийхэмрэ кIап сэ-
хэмрэ зыхуей хуагъэзэжащ. 
Иджыпсту унэм и кIуэцIыр 
зэрахьэ, абы иужькIэ амбула-
торэм къепха щIыналъэр 
зэIузэпэщ ящIынущ.

КъагъэщIэрэщIэжа амбу-
латорэм хэтынущ терапев-
тым, педиатрым, акушер-ги-
некологым, стоматологым я 
пэшхэр, махуэ стационар. 
IуэхущIапIэм цIыху мини 3-м 
щIигъу къегъэбыдылIащ, лэ-
жь эгъуэ сыхьэтхэм къриубы-
дэу абы цIыху 25-м дэIэпы-
къуныгъэр щызрагъэгъуэ -         
ты фынущ. Мы илъэсым                    
къри у бы дэу лэжьыгъэхэр зэ  -
фIагъэкIынущ.

ЩХЬЭЩЭМЫЩI  Изэ.

МВД-м къет
тикхэкI зэмылIэужьыгъуэ  
зыбжанэ хэлъу, абы героинри 
хыхьэу. 

ЗэраубзыхуамкIэ, нарко-
тикхэр мессенджерхэм ящыщ 
зыр къигъэсэбэпри къигъуэ-
тат, адэкIэ республикэм и 
щIыналъэм щызэбгригъэхын 
мурад иIэу къищэхуат. 

Урысей МВД-м и Налшык 
управленэм и ОП №1-м и 
след ственнэ къудамэм уго-
лов нэ Iуэху къиIэтащ УФ-м и 
УК-м и 228.1-нэ статьям и 
4-нэ Iыхьэм и «г» пунктым 
ипкъ иткIэ. 

КъызэрахутамкIэ, нэхъа-
пэкIи цIыхухъур жэуапым 
ира шэлIат «НаркотикхэкIхэр е 
акъылыр зыгъэутхъуэ пкъы-
гъуэхэр дохутырым пхуимыт-
хауэ зэхьэлIэн» УФ-м и адми-
нистративнэ кодексым и ста-
тьям ипкъ иткIэ. 

Иджы ар яубыдащ УФ-м и 
УПК-м и 91-нэ статьям ипкъ 
иткIэ. 

 БАХЪСЭН Ланэ.

Къэбэрдей-Балъкъэрым 
фут болымкIэ и гъэмахуэ 
зэ хьэзэхуэм и зи чэзу джэ-
гу гъуэм хыхьэу зэхэта зэIу-
щIит хум ящыщу плIым хьэ-
щIэхэр щынэхъыфIащ,        
адрей зым зэрытемыгъэ-
кIуауэ щызэбгъэдэкIыжащ.

ШЭДЖЭМ къалэм, Нар-
тан, Ислъэмей къуажэхэм 
щы хьэщIахэр турнир табли-
цэм щынэхъ лъагэт икIи 
Псы нэдахэ, Алътуд, Тэрч 
икIа хэм текIуэныгъэр зэра-
хьар дызыпэмыплъатэкъым. 
ГъэщIэгъуэн къытщыхъуар 
Псыгуэнсум и командэр 
 Налшык щыIэу «Спартак-Д» 
гуп лъэщым зэрефIэкIаращ. 

Ди республикэм и чемпио-
на тым куэдрэ узыщримы-
хьэлIэ бжыгъэкIэ иухащ Ба-
бугент щекIуэкIа зэIущIэр. 
Абы щIыпIэ «Логоваз»-мрэ 
Аргудан икIа «Бедик»-мрэ зы 
топи щахудэгъэкIакъым икIи 
зэрытемыгъэкIуауэ зэбгъэ-
дэ  кIыжащ. 

«Родник»-м щыджэгу 
Урысбий Ратмир аргуэру 
къы хэжаныкIри гъуащхьауэ-
хэм я зэпеуэм бжьыпэр щи-
гъэбыдащ. Мыгъэрей зэ-
хьэзэхуэм абы я хьэрхуэ-           
рэ гъухэм топ пщыкIуз щыху-
дигъэкIащ. 

Иджы щыгъуазэ фыхуэт-
щIынщ Къэбэрдей-Балъкъэ-
рым футболымкIэ и чемпио-
натым и зи чэзу джэгугъуэм 
кърикIуа бжыгъэхэм: «Чер-
кес» (Шэджэм) - «Родник» 

Футбол

Къыдагъэплъакъым 
хьэщIэхэм хэгъэрейхэр

(Псынэдахэ) - 1:7, «Спартак-
Д» (Налшык) - «Псыгуэнсу» 
(Псыгуэнсу) - 2:4, «Нартан» 
(Нартан) - «Искра» (Алътуд) - 
1:3, «Ислъэмей» (Ислъэмей) 
- «Тэрч» (Тэрч) - 1:4, «Лого-
ваз» (Бабугент) - «Бедик» 
(Аргудан) - 0:0. 

КъыкIэлъыкIуэ джэгугъуэр 
дызыхуэкIуэ щэбэтымрэ 

тхьэ  махуэмрэ зэхэтынущ. А 
ма хуэхэм зэIущIэнущ: бадзэ-
уэгъуэм и 5-м - «Тэрч» - «Чер-
кес», «Урыху» - «Ислъэмей»; 
бадзэуэгъуэм и 6-м - «Ис-
кра» - «Малка», «Бедик» - 
«Нар тан», «Псыгуэнсу» - 
«Логоваз», «Родник» - «Спар-
так-Д» командэхэр. 

ХЬЭТАУ Ислъам. 

Тэрч щIалэм медалхэр зэщIекъуэ
къэрым и бэнакIуэ Шэрий Иналбэч.

КИЛОГРАММ 74-рэ зи хьэлъагъхэм я деж 
щыбанэ адыгэ щIалэм ещанэ увыпIэм 
щхьэкIэ къыпэщIэтащ Бурятием щыщ Бал-
туев Александр икIи зэIущIэм и бжыгъэр 
7:0-у абы текIуащ. 

Иджы Шэрий Иналбэч УФ-м бэнэкIэ хуи-
тымкIэ и чемпионатхэм я медалищри иIэ 
 хъуащ: 2023 гъэм Дагъыстэным и Каспийск 
къалэм дыжьын медалыр къыщихьащ, нэ-
гъабэ Мэзкуу областым и Новоивановскэ 
къалэм чемпион щы хъуащ, мы гъэм - 
ещанэщ. Абыхэмрэ адрей и текIуэныгъэ-
хэм рэ нэмыщI, Албанием и къалащхьэ Ти-
ранэ нэгъабэ ще кIуэкIа дунейпсо чемпиона-
тым ещанэ увыпIэр Иналбэч щиу бы дащ. 

Тэрч щIыналъэм хыхьэ Дей къуажэм къы-
щалъхуа Шэрий Иналбэч дунейпсо классым-
кIэ спортым и мастерщ, и тренерхэр Урыш 
Анзор, ХьэщIэмахуэ Андзор, Маргиев Анато-
лэ сымэщ. 

ХЬЭЩЫКЪУЕЙ Олег. 

КъБР-м и Лъэпкъ музейм 
ща гъэлъагъуэ «Дэнлъэч» 
па сэрей IэщIагъэ дахэм ди-
хьэххэм я лэжьыгъэхэр. Ар 
къызэригъэпэщащ адыгэб-
зэр, адыгэ хабзэр, щэнхаб-
зэр хъумэнымкIэ «Адыгэ ду-
ней» лъэпкъ фондым. 

- ЛЪЭХЪЭНЭХЭР зэзыпх Iэ-
щIа гъэщ нобэ фи пащхьэ ды-
къы зэрихьа лэжьыгъэхэр зэ-
ры зэфIахар. Ар щIэблэм ед-
гъэ  щIэн зэрыхуейр, абы и 
зэфIэкIкIэ къызэрыдгъэ щIэ-
рэ щIэжын гупсысэм и мых ьэ-
нэр дэтхэнэ зыми къыгуры-
Iуэу къыщIэкIынщ, - жиIащ 
«Адыгэ дуней» фондым и лэ-
жьакIуэ Табыщ Мурат. - Адыгэ 
IэщIагъэхэм елэжьа КIыщ 
Хьэз рэталий зэрыжиIэмкIэ, 
пса лъэ минитIым щIигъу пы-
щIащ дыщэидэ IэщIагъэм. 
Адыгэ бзылъхугъэхэм зэра-
хьэу щытар IэщIагъэ телъы-
джэт, уеплъамэ къопсэлъэн 
къып фIэщI пэлъытэу, укIэ-
лъып лъыжамэ узыIэпишэу. 
Гум пыкIыу цIыхум тыгъэ 
щищIкIэ, ар Iэпэщысэщ. Гум 
пыкIыу цIыхум и нэм щы джэ-
лыкIыу зы гъэщIэгъуэн щи-
лъа гъукIэ, ар дахэщысэщ. Фи 
пащхьэ илъ дахэщысэ гъэ-
лъэ гъуэныгъэр ауэ сытми 
къеп хьэжьэкIэ жыжьэ пху нэ-
мы   хьэсынкIэ хъунщ, гуэгъу 
уи  мыIэмэ, къыбдэзыщтэн, 
ипэ   кIэ зыгъэкIуэтэн уи гъащIэ 
гъуэгум къытемыхьэмэ. Дэн-
лъэч лъэщапIэм и гъэлъэ-
гъуэныгъэм къыдэкIуэу, 
«Адыгэ дунейм» езым лъэща-
пIэ иIэжщ, къытщIэхъуэ щIэб-
лэр щагъасэу, бзылъхугъэ Iэ-
пэ Iэсэхэри екIуалIэрэ абы я 
IэщIагъэм щыхагъахъуэу. 

Гъэлъэгъуэныгъэм утыку 
къыщрахьащ дыщэидэкIэ 
щIа, тхыпхъэрэ дамыгъэрэ, 
уа гъэкIэ гъэдэха фэилъхьэ-
гъуэхэр, бзылъхугъэ, пхъуан-
тэ цIыкIухэр, цIуугъэнэхэр, 
пэш   хэр зэрагъэдахэ хьэп шып-
хэр, нэгъуэщIхэри. Лъэп къ 
IэщIагъэр зи лъабжьэ а даха-
гъэм уимытхьэкъункIэ Iэмал 
иIэкъым. 

- Пасэрей IэщIагъэр зымы-
гъэ кIуэдыжхэм я Iэдакъэ-
щIэкI хэу Iэщэм, фащэм, шы-
уанэ зэтелъым ирахьэлIэу 
щы та дахагъэр мыбдеж щы-
долъагъу. Абы щыщщ уа-
гъэри щагъэри. Дыщэидэм и 
фIагъымрэ дахагъымрэ ижь-
и  жьыж лъандэрэ топсэлъыхь. 
Адыгэ IэпэIэсэхэм я Iэдакъэ-
щIэкIхэр зыхуагъадэ щы мы-
Iэу ялъытэу, щIэупщIэ яIэу 

ДызыгъэгуфIэ дахэщысэхэр

щытащ. Гъуаплъэ зэманым 
щыщIэдзауэ мыпхуэдэ лэ-
жьыгъэхэр адыгэм и тхыдэм 
хэту нобэр къыздэсым къыдо-
кIуэкI. Фэилъхьэгъуэхэмрэ 
хьэп шыпхэмрэ ирагъэдахэ 
къудей мыхъуу, тхыпхъэм гуп-
сысэ куу, мыхьэнэшхуэ иIэу 
щы тащ. Лъэпкъым ижь-
ижьыж лъандэрэ къыдде-
кIуэкI IэщIагъэр иджырей зэ-
маным декIуу, псэупIэр игъэ-
дахэу, щыгъыным хэплъхьэ 
хъууэ утыку къызэрырахьар 
гуапэщ. Ар пасэрей IэщIа-
гъэм и гъащIэм къыпы зы-
щэщ. Мы лэжьыгъэхэр зи 
IэрыкIхэм фIыщIэ яхуэфа-
щэщ лъэпкъ хъугъуэфIыгъуэ-
хэм щIэблэр зэрыдрагъэ хьэ-
хым папщIэ, я IэщIагъэм и 
хъер ирыралъагъу, гъэлъэ-
гъуэ ныгъэр къызэзыгъэпэ-
щахэми Тхьэм гъащIэ кIыхь 
къарит! - жиIащ КъБР-м и 
Лъэпкъ музейм и унафэщI 
Накуэ Феликс.

- ФIэхъус гуапэ фызох, си 
лъэпкъэгъу дахэхэ! Адыгэм и 
тхыдэм, ди гур зыпхырызы-
лыгъукI дыджагъхэм къы-
дэкIуэу дызэрыгушхуэн, ды-
зэ рыинын дахагъэ куэди 
хэлъщ. Ди тхыдэр тщIэн, 
дджын, дригушхуэн хуейщ. 
Абыхэм язщ ди хабзэ да-
хэхэри. Дригушхуэми, дри-
удэфэну ды хуиткъым, сыту 
жыпIэмэ, ди фIагъ хэлъкъы-
ми. Ди фIагъ щы хэлъынур ар 
тхуэхъумэрэ, тхуэ гъэ кIуа-
тэмэщ, - жиIащ «Адыгэ ду-
ней» лъэпкъ фондым и 

унафэщI ХьэцIыкIу Рае. - Ди 
фондым пщэрылъ зыщищIы-
жахэм ящыщщ щIэблэр даха-
гъэм дихьэхыу гъэ сэныр. 
Нобэрей гъэлъэ гъуэныгъэри 
абы щыщ зы Iуэхугъуэщ. 
ДыщIохъуэпс «Дэн  лъэч» 
IэщIагъэ гъэлъэ гъуэ ныгъэр 
адыгэ IэщIагъэ дахэм и 
санэхуафэ хъуну, адэ кIи 
кIуэтэну, зиужьыну. Но бэ 
мыбы къекIуэлIахэм ар ха-
гъэIуэну, нэхъыбэм къащIэу 
щIалэгъуалэ куэдым а даха-
гъэм зратыну дыщогугъ. 
ФIыщIэ фхузощI гъэлъэ-
гъуэныгъэм зыкърезыгъэхьэ-
лIа хэм. Мы Iуэхур егъэ фIэ-
кIуэн, ар ипэкIэ гъэкIуэтэн и 
лъэныкъуэкIэ лъэпкъыр ды-
зэ къуэтыну, ди гупсысэр 
зыуэ, ди нэхъыжьыфIхэр зри-
кIуа гъуэгур дымыгъэгъуащэу 
щIэблэр абы тетшэфыну, да-
хагъэм дедгъэхьэхыфыну 
Тхьэм жиIэ!

- Иджыпсту сабийхэр хуа-
бжьу жып телефонхэм, план-
шетхэм, интернетым зэрыда-
хьэхым абы я акъылым, щы-
тыкIэм, хабзэм, я хьэл-щэным 
зэры зригъэхъуэжыр къэтлъ ы-
тэри, дегупсысащ сыткIэ 
щIэб  лэм сэбэп дахуэхъуфы-
нуми. Уегупсысмэ, IэпэкIэ са-
бийхэр лажьэу щытын хуейщ 
заужьын папщIэ. Абы и лъэ-
ны къуэкIэ псом хуэмыдэжу 
сэбэпщ лъэпкъ IэщIагъэхэр. 
А гупсысэм диIыгъыу, Шыкъ 
Талихь Хэкум къигъэзэжауэ 
щытащ. Ар зыгъэсар и анэ 
Пщыгъуэтыж-Шыкъ Шэхь ри-

зэтщ. IэщIагъэ дахэр лъэп-
къым къытхуэзыхьыжа Та-
лихь дыгурыIуэщ, интернет-
кIэ, телевиденэкIэ хъыбар 
зэбг рыдгъэкIри щIэблэр Iэ пэ-
Iэ сэ IэщIагъэм хуэгъэ сэ ным 
теу хуа мы Iуэху щхьэпэр етхьэ-
жьауэ щытащ. Иджы ды-
зэреплъымкIэ, IэщIагъэ ды дэ 
яхуэмыхъуми, я IэкIэ ягъэ -
хьэзыр дахэщысэхэм хъы-
джэбз цIыкIухэм я хьэл-щэ-
ным фIыкIэ зригъэхъуэжу ап-
хуэ дэщ. ЦIыху куэдым мы Iэ-
щIагъэр къащтэрэ нэ гъуэщI-
хэр драгъэхьэхмэ, ар дэркIэ 
ехъулIэныгъэшхуэщ, - жиIащ 
сабийхэм ядэлажьэ Дзы гъур 
(Тэрчокъуэ) Ма рьянэ.

- Дунейм къытехьа цIыхур 
зы щIыпIэ къыщожьэри, и 
лъэр зы щIыпIэ нехьэс. Абы и 
зэхуакум къриубыдэу куэд 
 къохъу, гуауэкIи гуфIэгъуэкIи 
гъэнщIауэ. Ди лъэпкъым 
 къи кIуа тхыдэ гъуэгуанэм ущ-
риплъэжкIэ, илъэсищэм 
 щIигъукIэ екIуэкIа Кавказ 
 зауэм дыкъызэрелар умы гъэ-
щIэ гъуэнкIэ Iэмал иIэкъым. 
Абы дунеижьым дыщытрип-
хъа къудейкъым, атIэ сыт 
хуэдэ Iэ щIагъэ къэдгъэщIа-
ми, дунейм къытедгъэхьами 
зэкъуэча хъуащ. Мывэхэр зэ-
гуэр  зыгуэрым зэбгридзамэ, 
ахэр зэгуэр зыгуэрым зэщIи-
къуэжын хуей мэхъу. «Лъэпкъ 
щIэж» жаIэ. Дунейм ущы-       
теткIэ зыпщIэжын, зыпцIы ху-
жын хуейщ. Лъэпкъыр зыгъэ-
дэхэн, зыгъэбеин IэщIагъэ, 
щIэныгъэ, хъугъуэфIыгъуэ 

иIап хъэщ. Хэкужь гупсысэмрэ 
жьэгужь дуней лъагъукIэмрэ 
зыбгъэдэлъа ди лъэпкъым 
игъэ кIуэдыжакъым къигъэ щIа 
дахагъэр, дахэщысэхэр зэри-
хъумэным, щIэблэм я деж 
зэрынихьэсыным зригъэ лIэ-
лIащ. Мы Хэкум икIа бзылъ-
хугъэхэм къащIэхъуа щIэб лэм 
хамэщIым щыбгъэдалъхьэжа 
IэщIагъэр Хэкум къытхуихьы-
жауэ щегъафIэ гъэлъэгъуэны-
гъэм зи IэрыкI хэр щыфлъагъу, 
щIэб лэр ды щэидэм хуэзы-
гъасэ, «Дэнлъэч» лъэщапIэр 
зы гъэбжьы фIэ Шыкъ Талихь, - 
жиIащ Табыщым. 

Тыркум къыщыхъуа, адэжь 
Хэкум къэзыгъэзэжа Шыкъ Та-
лихь тепсэлъыхьащ мы IэщIа-
гъэ дахэр сыт щыгъуи я унагъуэ 
илъу къызэрекIуэкIам, и анэм 
абы зэрыщIипIыкIам, Истам-
был щыIэ Хасэм лъэпкъ IэщIа-
гъэм щыхуагъа сэ и гупжьейми 
екIуалIэу зэ ры щытам, иджы 
хуэсакъыу а IэщIагъэр зэрихъу-
мэм, нэ гъуэщIхэми. Талихь и 
анэр къыщалъхуа махуэм ири-
хьэ  лIэу гъэлъэгъуэныгъэр къы-
зэ  рагъэпэщащ, дунеягъэкIи 
хуэ  дэу, хьэдрыхэ хабзэ гуэр щы-
Iэмэ, и псэр гуфIэну щыгугъыу. 

Пшыхьыр къызэзыгъэпэща 
фондым и лэжьакIуэхэм я му-
радыр къехъулIауэ къалъытэ-
нущ нобэ ялъэгъуа дахагъэм 
зезыгъэужьын, ар къызэра-
гъэщI IэщIагъэм зезыпщытын 
щIэблэм къахэкIмэ. 

ТЕКIУЖЬ Заретэ.
Сурэтхэр Къарей Элинэ 

трихащ.
 


